
Innleiing 
Denne samlingsforvaltingsplanen gjeld for perioden 2026–2030, og omfattar samlingsutvikling, 

dokumentasjon, tilgjengeleggjering og bevaring av Jærmuseet sine samlingar av gjenstandar, 

privatarkiv, bygningar, fotografi, levande bilde og lydopptak. Museet har også levande samlingar, i 

form av husdyr, kulturlandskap og museumshagar. Forvalting og skjøtsel av dei er ikkje med her, 

men vi skal arbeide fram ein plan for dette til neste planperiode. Planen synleggjer at ei styrking av 

menneskelege ressursar er nødvendig for å nå dei overordna måla for samlingsforvaltinga. 

Jærmuseet er både museum og vitensenter. Samlingane er del av det museumsfaglege, og vi vil 

legge til rette for bruk av samlingane i formidling og vitensenterpedagogikk, så langt det er 

forsvarleg ut frå prioriteringar rundt bevaring. Planen erstattar Innsamlingsplan for Jærmuseet 

2017–2019 og Bevaringsplan for Jærmuseet 2017–2020. Store delar av sistnemnde plan har også 

gått inn i museet si Bevaringshandbok, ei levande handbok på museet sitt intranett som blir 

løypande oppdatert og revidert. 

Formål 

Samlingsforvaltingsplanen inngår i ei heilskapleg museumsfagleg utvikling av Jærmuseet. Den skal 

vere eit orienterings- og styringsverktøy for heile organisasjonen for å sikre berekraftig utvikling, 

bevaring, dokumentasjon og formidling av Jærmuseet sine samlingar av materiell og immateriell 

kulturarv. Planen skal bidra til å styrke museet si rolle som forvaltar av kulturarven vår, i tråd med 

ICOM sitt museumsetiske regelverk, nasjonale retningslinjer og Jærmuseet sine eigne planar. Som 

medlem i ICOM er vi forplikta til å ha ein offentleg plan om innsamling, bevaring og bruk av 

samlingane.  

Planen viser status for samlingsforvaltinga, og gjev mål og retning for det daglege arbeidet. Den gjev 

oversikt over kva konkrete mål og delmål Jærmuseet skal nå i planperioden, kva utfordringar vi ser, 

og kva tiltak vi skal sette inn for å nå måla. Dei strategiane vi vel og resultata vi oppnår skal 

kommuniserast ut i offentlegheita for å skape forståing og tillit til museet sitt arbeid. 

Gjennom målretta arbeid med heilskapleg samlingsutvikling, som inkluderer innsamling, registrering, 

tilgjengeleggjering, avhending og bevaring, skal Jærmuseet sikre at samlingane reflekterer 

mangfaldet i samfunnet og er relevante for forsking og formidling. Planen legg til rette for ei 

heilskapleg og prioriteringsbasert tilnærming til samlingsforvalting, der ressursbruk og bevaring blir 

tilpassa til samlinga sin størrelse, kvalitet og museet sin kapasitet. Dette inkluderer utvikling av 

digitale løysingar for tilgjengeleggjering, og systematisk revisjon av eksisterande samlingar for å 

oppnå betre oversikt og utnytting.  

Oppbygging og innhald 

Vidare i innleiingskapittelet set vi planen i samband med overordna styringsdokument og føringar, 

klima, miljø, berekraft og HMS. Resten av planen har to hovuddelar: del 1 om arbeid med 

samlingane, og del 2 med beskriving av samlingane og samlingshistorikk. Her er nokre viktige punkt: 

I del 1 finn du samlingspolitikk, status, mål og utfordringar og tiltak innan dei fire såkalla søylene for 

samlingsforvalting i Spectrum 5.0: Heilskapleg samlingsutvikling, dokumentasjon, tilgang og bruk, og 

bevaring. Kapitla kan lesast kvar for seg, eller som ein heilskap. Kvart kapittel inneheld ei tiltaksliste. 

Vedlegg 1 gjev ei kort forklaring av ord og omgrep. 

Kapittelet «Samlingsforvaltingspolitikk» summerer opp kva faglege, etiske og juridiske verdiar, 

vurderingar og kriterium vi legg til grunn for avgjerder om samlingsforvaltinga. Viktige punkt er at 

alle gåvetilbod skal vurderast av inntakskomiteen, og at alle tilsette driv førebyggande konservering 

av museumsobjekt gjennom gode rutinar i all handtering, bruk og oppbevaring av objekta. 

Kapittelet «Heilskapleg samlingsutvikling» beskriv korleis innsamling og deaksesjonering skal skape 

berekraftige samlingar, som relevant basis for forsking, formidling, læring og oppleving. Jærmuseet 

skal arbeide for at samlingane skal spegle mangfald i samfunnet betre. Vi skal sørge for at 

(helse)skadelege stoff i samlingar og bygningar ikkje er ein trussel mot tilsette og besøkande. 

Kapittelet «Dokumentasjon (informasjon)» handlar om behandling og forbetring av informasjon og 

metadata om museumsobjekta våre, blant anna med betre katalogiseringsrutinar for mangfald. Vi 

ser kunstig intelligens og ny programvare for museumsdatabasane våre som eit steg til å gjere oss 

betre rusta til å bygge denne kunnskapen. 

Kapittelet «Tilgang og bruk – samlingsmobilitet» dreier seg om tilrettelegging for meir aktiv bruk av 

samlingane for publikum og tilsette. Det gjeld digitalt, men også fysisk gjennom magasin- og 

lesesalsbesøk, pedagogisk samling og opent magasin – alltid med etikk, juss og bevaring i tankane. 

Kapittelet «Bevaring» tar for seg korleis vi skal bevare samlingane, for eksempel med betre 

bevaringsforhold i magasin og utstillingar, med førebyggande og aktiv konservering, med 

beredskapsplanlegging, og med fokus på skadelege, nedbrytande stoff i bygningar og gjenstandar. 

Kapittelet «Handlingsplan – tiltak og mål» gjentar tiltaka sortert etter årstal for oppstart. Tiltaka er 

basert på vurdering og prioritering arbeidsgruppa har gjort gjennom arbeidet med planen. 

Del 2 av planen inneheld beskriving av samlingane og samlingshistorikk. Vi har vektlagt å beskrive dei 

viktigaste temaa i samlingane og fagområda museet dekker, og kvar vi har nasjonalt perspektiv. Til 

slutt kjem ei oversikt over samlingar og bygg der Jærmuseet har drifts- og/eller forvaltingsansvar. 

Styringar, føringar og samarbeid 

Samlingsforvaltingsplanen står i forhold til Jærmuseet sitt planverk, der Strategiplan for Jærmuseet 

2026–2030 er overordna. I tillegg har Jærmuseet formidlingsplan, formidlingsplan for barn og unge, 

forskingsplan, sikringsplan, beredskapsplan og verdiredningsplan (dei tre siste er unntatt frå 

offentlegheit). 

ICOM sitt museumsetiske regelverk er allereie nemnt. Det omtalar også dei internasjonale 

konvensjonane og overeinskomstane vi er forplikta av.1 Vi er forplikta av norsk lovverk, som Lov om 

kulturminner, Lov om opphavsrett til åndsverk, og Lov om behandling av personopplysninger som 

inkluderer Personvernforordninga. Jærmuseet si samlingsforvalting bygger i tillegg på Spectrum 5.0, 

ein standard for samlingsforvalting opphavleg utvikla for britiske museum. Planen og 

Bevaringshandboka blir revidert ut frå Spectrum-standarden sine prosedyrar for samlingsforvalting 

frå a til å. 

Den siste museumsmeldinga Musea i samfunnet. Tillit, ting og tid (Meld. St. 23 (2020–2021)) lista 

opp nokre hovudprinsipp for museum: solid kunnskapsproduksjon, relevant formidling, heilskapleg 

samlingsutvikling, trygg ivaretaking og aktiv samhandling. Rogaland fylkeskommune sin Regionalplan 

for kultur og idrett i Rogaland 2024–2036 slår fast at planen skal bidra til å fylle desse nasjonale 

måla. Samtidig seier den også at musea spesielt «bør være tydelige på hva de prioriterer ned og bort 

for å sikre en forsvarlig drift og evne til utvikling». Regionalplan for kultur og idrett i Rogaland. 

Handlingsprogram 2025–2028 inneheld tiltak som fylkeskommunen ser som det viktigaste i 

utviklinga av musea i planperioden. 

Regionalplanen og handlingsprogrammet refererer til Felles dokumentasjons- og innsamlingsplan 

2017–2021 for musea i Rogaland. Den planen omtalte mogleg forbetring av dokumentasjon av 

samtida og av immateriell kulturarv og moglege tema for samarbeid. Den såkalla samlingsmatrisa i 

planen gjer det mogleg å sjå manglar i samlingane der ein kan gjere ein innsamlingsinnsats. Denne 

 
1 Sjå opplisting i ICOMs museumsetiske regelverk punkt 7.2. 

 

Jærmuseet skal ha ei berekraftig utvikling av samlingane sine,  

relevant for forsking og formidling. –Strategiplan for Jærmuseet 2026–2030 

felles oversikten bygde også på rapporten Samhandling og arbeidsdeling ved dokumentasjon og 

innsamling i kulturhistoriske museer, som definerte viktige temaområde for musea sin innsats. 

Jærmuseet ønsker i åra framover å ta opp igjen samhandlinga mellom regionmusea og Norsk 

oljemuseum, for å sjå vidare på felles prosjekt rundt innsamling, prioritering og avhending i 

museumssamlingane. 

I 2022 kartla arkivinstitusjonane i Rogaland bevaringssituasjonen og innsamlingsbehov for privatarkiv 

i planen Bevarings- og samhandlingsplan for privatarkiv i Rogaland (IKA Rogaland, 2022). Planen 

listar opp område Jærmuseet bør retta seg særskilt mot i framtidig innsamling av privatarkiv.  

Avdeling for samling og dokumentasjon i Jærmuseet fungerer som rådgjevar i samlingsforvalting og 

utfører samlingforvaltingsarbeid i alle avdelingar i museet. 

Dei felles Museumstjenestene for musea i Rogaland er ein viktig partnar i arbeidet med digitalisering 

og bevaring av fotografi, konservering av gjenstandar og vern av kulturhistoriske bygningar. 

Museumstjenestene har ein femårig handlingsplan for 2022–2026, der interiør i kulturhistoriske 

bygningar er eit felles prosjekt. 

Jærmuseet har avtale om samarbeid med Universitetet i Stavanger, og vi må legge til rette slik at vi 

har kapasitet til å ta imot studentar og forskarar. 

Jærmuseet har gjort avtale med Nasjonalbiblioteket om å sende inn levande bilde og lydopptak for 

digitalisering og lagring hos Kulturarvdigitalisering i Mo i Rana. Dette forpliktar oss til å behandle 

store mengder data og å gjere materialet tilgjengeleg for publikum. I planperioden kan det også bli 

aktuelt å inngå ein slik avtale for fotografi frå samlingane. 

Vi er i ei brytingstid der kunstig intelligens pregar samfunnet. Jærmuseet må utvikle strategiar og 

planar for korleis vi kan nytta tilgjengelege KI-verktøy til beste for samlingane, for publikum, og for 

dei tilsette. Musea som samfunnsinstitusjon har stor tillit frå folket, og vi må ha etiske retningslinjer 

for korleis vi tar KI i bruk slik at vi framleis fortener denne tilliten. Vi må utøve kjeldekritikk og sørge 

for at det alltid er menneske som har kontrollen.  

 

Klima, miljø og berekraft 

Strategiplan for Jærmuseet 2026–2030 slår fast at museet skal «innarbeida FNs berekraftsmål i 

større delar av verksemda og dagleg drift». Dermed skal vi også arbeide for ei berekraftig utvikling av 

samlingane. Endring i klima påverkar dei kulturhistoriske bygningane og bygningsmiljøa, og interiøret 

og gjenstandane inni dei. Innan bygningsvernet reknar ein at klimaet stadig blir «varmere, våtere og 

villere»2, med dei verknadene det får for samlingane. Jærmuseet arbeider mot Miljøfyrtårn-

sertifisering, og samlingsarbeidet vil rette seg etter tiltak som kjem som følge av det. For å vere 

berekraftige må vi blant anna utnytte magasina best mogleg, kontrollere tilvekst, og vurdere, 

prioritere og avhende, helst i aktiv samhandling med dei andre regionmusea. Vi skal gjere miljøkloke 

innkjøp av utstyr og pakkemateriell, og må ta ny stilling til kasting og gjenbruk av materiell. 

 

Helse, miljø og sikkerheit 

Gjennom informasjon og opplæring har musea no betre kjennskap til helseskadelege stoff vi kan bli 

eksponerte for i det daglege arbeidet. Museumsobjekt kan innehalde skadelege stoff, og samlingar og 

bygningar har blitt behandla med kjemikaliar ein i dag veit er skadelege for menneske. Det er dermed 

nødvendig å kartlegge førekomsten av slike stoff i samlingar og bygningar. I Jærmuseet sine 

kulturhistoriske bygningar er for eksempel omfanget av bruk av plantevernmiddel (pesticid) ukjent. 

Retningslinjer for arbeid her er utarbeidd i Museumstjenestene sin rapport Housekeeping i museene i 

Rogaland (2024).  

Nokre HMS-rutinar er blitt innførte i det daglege samlingsforvaltingsarbeidet. I ny mottaksavtale 

kartlegg vi kva skadelege stoff vi har kjennskap til eller mistanke om i materialet vi tar imot (sjå 

Bevaringshandboka). Fleire tilsette på Jærmuseet har blitt sertifiserte for prøvetaking og kartlegging 

av asbest i luft og på overflater, og dei ulike anlegga våre blir undersøkt. Vi har fått på plass 

Stoffkartoteket over helseskadelege stoff og kjemikaliar i bruk i verksemda.  

Avdeling for samling og dokumentasjon disponerer ein del verneutstyr av god kvalitet for arbeid 

med ulike samlingar. Det skal arbeidast vidare med innføring av personleg verneutstyr (PVU-kassar), 

og innføring av reine og skitne sonar ved mottak av materiale.  

Jærmuseet brukar bedriftshelsetenesten Agil Helse AS, ei rådgjevande teneste innan førebyggande 

HMS-arbeid. Dei hjelper og gjer råd til arbeidsgjevar og tilsette, og er med på å følgje opp 

arbeidsmiljøet, blant anna med eit årleg samarbeidsmøte og helsekontrollar. 

 
2 Flyen, Almås, Hygen, & Sartori. (2010). Klima- og sårbarhetsanalyse for bygninger i Norge: Utredning som 
grunnlag for NOU om klimatilpassing. SINTEF Byggforsk. http://hdl.handle.net/11250/2435466 

Del 1 – Arbeid med samlingane 

Samlingsforvaltingspolitikk 

Dette kapittelet summerer opp korleis avgjerder om samlingsforvaltinga blir tatt, og kva faglege, 

etiske og juridiske verdiar, vurderingar og kriterium vi legg til grunn. Jærmuseet skal arbeide mot 

relevante og berekraftige samlingar for framtida. Alle tilsette i Jærmuseet skal ha kjennskap til 

overordna innhald i samlingsforvaltingsplanen og Bevaringshandboka.3  

Bevaringshandboka beskriv kva prosedyrar, rutinar, rettleiingar og avtalar Jærmuseet brukar for at 

samlingsforvaltinga skal følge Spectrum 5.0-standarden. Her finst også opplysingar om organisering 

av arbeidet fordelt på stillingane i avdeling for samling og dokumentasjon. Bevaringshandboka er 

tilgjengeleg for alle tilsette via museet sitt Intranett. Handboka tar for seg museumsobjekta sitt liv 

frå dei kjem til museet og så lenge dei er i museet sitt eige eller forvalting.  

Jærmuseet er eigar og forvaltar av materiale museet sjølv har samla inn. Kommunane er eigarar av 

samlingane frå dei opphavlege bygdemusea, og Jærmuseet forvaltar desse gjennom 

konsolideringsavtalar med kommunane. Unnataket er i Sola, der Stiftinga Flyhistorisk Museum Sola 

eig samlinga. Sjå oversikt i del 2 av planen. 

Jærmuseet si samlingsforvalting skal vere kunnskapsbasert, og følgje ICOM sitt museumsetiske 

regelverk og den faglege utviklinga nasjonalt og internasjonalt. Spectrum 5.0 dannar grunnlag for 

rutinar, retningslinjer og prosedyrar for ulike delar av samlingsforvaltinga, som finst i 

Bevaringshandboka. Vi skal samarbeide med Museumstjenestene og musea i Rogaland i relevante 

felles prosjekt innan innsamling, registrering, prioritering og avhending. 

I tråd med ICOM sitt etiske regelverk har museet ein inntaks- og avhendingskomité, som søker råd 

frå tilsette med relevant fagleg kompetanse ved høve. Både publikum og tilsette kan komme med 

forslag til gåver/aksesjonar. Alt materiale skal vurderast av inntakskomiteen. Dersom gåva/ 

aksesjonen blir foreslått av ein tilsett, kan denne vere med i vurderingsprosessen, men ikkje i sjølve 

avgjerda. Komiteen skal kontrollere at gjevar har rett til å gje materialet til museet, og kan ikkje 

garantere at materiale blir utstilt.  

Tilvekst, dokumentasjon, forvalting og vidare utvikling av samlingane skal vere opne og offentleg 

tilgjengelege prosessar basert på klare faglege kriterium, dei til ei kvar tid gjeldande juridiske, etiske 

 
3 Lenke til Bevaringshandboka på Jærmuseet sitt intranett – ikkje tilgang for eksterne lesarar. 
https://cp.compendia.no/jaermuseet/intranett/tags/15320/preview  

https://cp.compendia.no/jaermuseet/intranett/tags/15320/preview
https://cp.compendia.no/jaermuseet/intranett/tags/15320/preview

og politiske kriterium, og Jærmuseet sitt eige planverk. Det inkluderer eit bevisst forhold til 

proveniens og juridiske rettar til materialet, som også gjeld ved bruk av objekt (publisering, utlån, 

utstilling). 

All tilvekst til samlingane skal vere knytt til fagområda til Jærmuseet og til prioriterte område for 

dokumentasjon, forsking, forvalting og formidling/utstilling. Tilveksten skal vere basert på kunnskap 

om innhald i eksisterande samlingar og fagleg vurdering av behovet. Slik får vi ei målretta og aktiv 

innsamling som gjev ei bevisst og villa utvikling av samlingane som reflekterer mangfaldet i 

samfunnet. Andre kriterium er kva evnar og ressursar vi har til å forvalte og bevare materialet, både 

når det gjeld magasinplass, personell, økonomi og fagkunnskap. Vi skal òg bidra til å dokumentere 

immateriell kulturarv og handlingsboren kunnskap for eksempel gjennom foto, film og lydopptak.  

Mottatt materiale skal straks merkast med tilvekstnummer, og korrespondanse om inntaket skal 

arkiverast i museet sitt elektroniske arkiv. Korleis ulike objekttypar skal nummererast og merkast går 

fram av Bevaringshandboka. Det gjer også andre rutinar og prosedyrar som gjeld objektet sitt liv i 

museet, som registreringssystem, skjema, lagringsstader m.m. Registrering av ny tilvekst i Primus og 

Asta skal gjerast før magasinering. Minstekravet til registrering for å oppnå inventarkontroll er id-

nummer, nemning, (motiv-)beskriving eller digitalt bilde, tal og gjeldande plassering. Museet har 

intern rettleiing for katalogisering for å sikre konsekvent registrering. For å oppnå eit minstemål av 

registrering av eksisterande samlingar i planperioden, skal vi arbeide målretta med dei ulike 

magasina. Prinsippet må vere minst inventarkontroll/minimumsregistrering, men så mykje som 

praktisk mogleg. Full katalogisering av objekta er eit meir langsiktig mål. Vi skal bruke felles malar og 

terminologi (som KulturNav) der det finst og er relevant.  

 

 

Alle tilsette skal drive førebyggande konservering av museumsobjekt gjennom gode rutinar i all 

handtering av objekt og i museumslivet deira. Objekt kan stå i magasin, i utstillingar, lånast ut 

eller sendast til konservering. Slik oppbevaring, flytting og vising av objekt skal skje slik at skade 

ikkje oppstår, og slik at nedbryting blir bremsa. I kulturhistoriske bygningar og miljø er 

vedlikehald førebyggande tiltak. 

Jærmuseet arbeider for minimum tilfredsstillande bevarings-, utstillings- og magasinforhold, og har 

svært gode forhold som langsiktig mål (sjå vedlegg 2). Aktiv konservering utførast hovudsakleg ved 

utstilling og utlån, med bruk av Museumstjenestene eller andre konserveringstenester. Konservering 

dokumenterast i Primus.  

Vi skal drive god beredskapsplanlegging og risikovurdering. Planverk skal reviderast kvart anna år. 

Dette inkluderer korleis dokumentasjonssystema våre blir forvalta, haldt ved like og sikra. For 

eksempel databasar med overgang til dei nyaste versjonane av Primus og Asta, elektronisk 

arkivsystem, og digital langtidslagring i fillagringssystem. 

Jærmuseet skal legge til rette for mest mogleg bruk av og tilgang til samlingane, fysisk og digitalt, så 

langt det er tryggingsmessig, juridisk og etisk forsvarleg. Det gjeld kommersiell og ikkje-kommersiell 

formidling, i publikasjonar, i forsking, i undervisning, i opne magasin, i eigne utstillingar og utlån til 

andre institusjonar. Når objekt frå vår eiga samling brukast i eigne utstillingar, skal dei så langt 

mogleg gjerast tilgjengelege ut frå prinsipp om universell utforming. Postar i Primus og Asta skal 

publiserast digitalt så snart minimumsregistrering, etiske og juridiske vurderingar, og 

kvalitetskontroll av registreringa er gjennomført. Museet har intensjonserklæring om behandling av 

personopplysingar i samlingsforvaltinga, både i arkivering og publisering. Det skal utarbeidast 

kriterium for prioritering av kva som skal digitaliserast og gjerast tilgjengeleg digitalt.  

Ansvar for endeleg deaksesjonering ligg til museumsstyret.4 Saksframlegg til styret blir forberedt av 

inntaks- og avhendingskomitéen med bruk av vurderingsskjema. Her brukast kriterium som sikrar 

grundig museumsfagleg, etisk og juridisk behandling av alle objekt, både aksesjonerte og ikkje-

aksesjonerte. Vi søker råd frå tilsette med fagleg kompetanse, både i Jærmuseet og andre museum, 

særleg i regionen. Vi deltar i felles vurderings- og avhendingsprosjekt regionalt når det er relevant. 

Dokumentasjon av vurderingsprosessar blir lagra i avdeling for samling og dokumentasjon sitt 

Teams-område. 

Museet uttalar seg ikkje om pengeverdi på objekt, og viser berre generelt til auksjonshus, 

bruktbutikkar m.m. ved spørsmål frå publikum, det vil seie ikkje til namngjevne firma eller personar. 

Museet gjer sjølv eller får utført vurdering av verdi ved forsikring av objekt, for eksempel ved utlån. 

 

 
4 Ref. ICOM sitt museumsetiske regelverk punkt 2.14. 

Samlingane må alltid utviklast, med ny-innsamling, og med prioritering og avhending. Slik får vi levande samlingar som fyller museet 

sitt formål. Foto: Per Inge Bøe / Jærmuseet  

Heilskapleg samlingsutvikling 

Jærmuseet har samlingar av gjenstandar, analoge og digitale fotografi, levande bilde og lydopptak, 

privatarkivmateriale og kulturhistoriske bygningar og bygningsmiljø. Heilskapleg samlingsutvikling er 

ein strategisk og dynamisk prosess som sikrar at desse samlingane kan fortsette å vere relevante, 

berekraftige og tilgjengelege. Dette inneber ein balanse mellom å samle inn materiell og immateriell 

kulturarv som støttar museet sitt føremål og tematikk, og å vurdere kva som ikkje lenger er 

nødvendig eller formålstenleg å bevare. Bevaring, dokumentasjon og tilgjengeleggjering står sentralt 

i dette arbeidet, og inkluderer både praktiske tiltak og digitale løysingar som sikrar at samlingane 

skal ha langsiktig verdi. 

For at samlingsutviklinga skal vere heilskapleg og berekraftig, må arbeidet stå på fritt museumsfagleg 

grunnlag. Samlingsutviklinga må forankrast i faglege diskusjonar, og sjåast i samanheng med andre 

kjerneoppgåver som forsking, kunnskapsutvikling og formidling. Slik skapar vi ein balanse mellom 

innsamling, bevaring og formidling.  

Gjennom å forankre arbeidet i etiske retningslinjer og faglege vurderingar skal vi sikre at samlingane 

ikkje berre reflekterer fortida, men også fungerer som dynamiske kjelder til ny innsikt, læring og 

engasjement. Slik blir samlingane ein verdfull ressurs for både samfunnet i dag og generasjonane 

som kjem, og bidreg aktivt til forsking, utdanning og inspirerande opplevingar for publikum. 

 

Status 

Realiteten er at omfanget av etterslep og utfordringar i samlingane er store, som eit resultat av 

tidlegare manglande prioritering av samlingsforvalting. Tilgjengelege ressursar står ikkje i forhold til 

desse utfordringane. Planen retter seg etter denne realiteten med å prioritere tiltak som kan 

gjennomførast med eksisterande ressursar. Samtidig viser dette at personressursane må styrkast for 

å redusere etterslep, sikre forsvarleg forvalting og nå overordna mål for samlingsarbeidet.  

Jærmuseet driv aktiv innsamling med at vi vurderer gåvetilbod og tar imot det som er relevant for 

tema museet skal bevare og formidle, og samlar inn spesifikt materiale i samband med større 

dokumentasjonsprosjekt og utstillingsprosjekt. 

Det er ikkje enno tilstrekkeleg kartlagt kvar vi har hol i samlingane av gjenstandar, fotografi, film og 

lyd, og vi manglar ein tydeleg innsamlingsstrategi og -plan. Mangfaldsperspektivet er ikkje 

systematisk innarbeidd i museet sin innsamlingpraksis. Det finst ingen rutinar for å sikre at ny 

innsamling dokumenterer ulike sosiale erfaringar, og eksisterande samlingar er ofte registrert med 

mangelfull kontekst, særleg med tanke på kjønn, rolle og relasjon.5 

For privatarkiv i Rogaland blei det i 2022 lagd ein bevaringsplan som fortel kva område Jærmuseet 

bør retta innsatsen mot (Bevarings- og samhandlingsplan for privatarkiv i Rogaland (IKA Rogaland, 

2022). Ein målretta plan for aktiv innsamling av desse områda er enno ikkje lagt. 

Jærmuseet har framleis gjenstandar i ein del gamle, ikkje tilfredsstillande museumslager. Vi arbeider 

med flytting frå desse, til nytt underjordisk magasin av god kvalitet. I samband med dette, og i 

jamleg samlingsarbeid, blir både registrerte og uregistrerte objekt vurderte og prioriterte for 

deaksesjonering, det vil seie om dei skal bli tatt ut av den permanente samlinga.6 

Deaksesjoneringssaker blir lagt fram for museumsstyret for endeleg vedtak. Vurderings-, 

prioriterings- og avhendingsarbeidet skal dokumenterast for ettertida. 

Samlingsmatrisa i Felles dokumentasjons- og innsamlingsplan 2017–2021 gjev ein oversikt som gjer 

det mogleg å sjå kvar det eventuelt er overlapping mellom våre samlingar og andre samlingar i 

Rogaland, og dannar grunnlag for vurderings-, prioriterings- og avhendingsprosjekt på tvers av 

musea. Jærmuseet ønsker å ta opp igjen denne planen med å ta initiativ til slike samarbeidsprosjekt. 

ICOM sitt museumsetiske regelverk fastslår at «Status for materiale som ikke vil bli katalogisert, 

konservert eller utstilt skal gå fram klart av planen».7 Jærmuseet prioriterer fortløpande registrering 

av ny tilvekst. Etterslep i lager og magasin blir katalogisert i samband med prosjekt, som for 

eksempel utstillingar, flytting av samlingar, revisjon og samarbeid med Museumstjenestene. 

Uregistrert materiale vurderast før eventuelt inntak i samlingane, og dokumenterast i samsvar med 

prosedyrane i Bevaringshandboka. Registrert materiale skal gjennom vurdering og styrevedtak før 

eventuell deaksesjonering. Materiale i fellesmagasinet vil ikkje bli arbeidd med i planperioden. Berre 

ein liten del av gjenstandssamlingane er stilt ut, resten oppbevarast i magasin. Også originalt 

foto/film/lyd og arkivmateriale oppbevarast i magasin. Objekt i magasin bevarast for å ivareta eit 

representativt utval for framtida. Det vil i planperioden bli arbeidd vidare med opent magasin for økt 

tilgang ved å vise meir av gjenstandsmaterialet som ikkje vil bli brukt i utstilling, så langt det er 

forsvarleg ut frå eit bevaringsomsyn. Konservering utførast etter behov på museumsgjenstandar 

 
5 Ref. Pedersen et.al. 2024. 
6 Viss ein bestemmer at eit objekt skal deaksesjonerast, må ein også vedta avhending eller destruering/ 
kassering. Avhending inneber at objektet skifter eigar. Det kan skifte eigar internt, for eksempel med at det blir 
ein rekvisitt, eller eksternt med at det overførast til ein annan institusjon. Destruering eller kassering betyr at 
objektet blir «fysisk tilintetgjort», som samlingsnett.no definerer det. 
7 ICOM mus.et. regelverk punkt 2.1. 

som skal lånast ut eller stillast ut internt. Økonomien tillét ikkje konserveringsprosjekt på større 

delar av samlingane.  

Undersøkingar i fellesmagasinet for musea i Rogaland viser forhøgde nivå av helseskadelege stoff. 

Dette indikerer at samlingsmiljø kan innehalde tilsvarande stoff, og understrekar behovet for 

systematisk kartlegging av samlingane. Før dette blir kartlagt, må tilsette nærme seg samlingane og 

magasinromma som potensielt helsefarlege. Ei slik føre-var-haldning er nødvendig for å trygge 

arbeidsmiljø og sikre forsvarleg forvaltning av samlingane. 

 

Mål og utfordringar 

Prosedyrar i samband med mottak av gåver må implementerast enda betre i organisasjonen. I 

samband med klima, miljø og berekraft treng Jærmuseet å utøva meir tilvekstkontroll med å 

avgrense passivt mottak, vurdere alle nye inntak nøye, og gjennomføre jamleg revisjon av 

samlingane for å finne objekt som kan avhendast eller definerast om, i tråd med gjeldande 

prosedyrar og museumsetikk. Vi skal strekke oss etter å sjekke kva andre museum har i samlinga si 

før vi vel å innlemme nye objekt i samlinga vår. Vi vil utvikle gode retningslinjer for deaksesjonering. 

Slik vil vi arbeide for å utnytte magasinplass best mogleg. Her treng vi betre implementering i 

organisasjonen av kva det inneber at vi som ICOM-museum forpliktar oss til å ha inntakskomité. 

For å utfylle museet sine samlingar på tematiske og geografiske område som er underrepresenterte, 

treng vi ein meir spissa innsamlingsstrategi. I innsamlinga skal vi også arbeide for å unngå 

underrepresentasjon av skeiv historie, kjønn og minoritetar. Vi må også strekke oss mot å gjere meir 

samtidsinnsamling og -dokumentasjon på dei temaa vi vel. Vi må vektlegge både materiell og 

immateriell kulturarv, dokumentert med respekt, på nødvendige måtar og med nødvendige 

samtykke. Aktuelle temaområde kan vere moderne jordbruk, ulik samtidshistorie og teknologisk 

utvikling.  

Regionalplanen listar i handlingsprogrammet for 2025–2028 opp omfattande tiltak som gjeld 

museumssamlingane. Tiltaka gjeld prioritering av vedlikehald av bygningar, prioritering i 

bygningssamlingane, auking av avhending og prioritering på tvers av musea, igangsetjing av felles 

samlingsprosjekt, og å ta opp felles prosjekt via Museumstjenestene. 

Tilråding for innsamling av privatarkiv på Jæren i Bevarings- og samhandlingsplan for privatarkiv i 

Rogaland8 omfattar arkiv frå ulike verksemder i landbruket, møbel- og trevareindustrien, og eit 

 
8 IKA Rogaland, 2022. 

breiare spekter frå tertiærnæringar. Jærmuseet har enno ikkje tatt inn digitalt skapte privatarkiv i 

sine samlingar. I et samfunn som stadig blir meir papirlaust og med eit samlingsområde som dekker 

bredt tematisk og geografisk er det essensielt at vi kjem i gang med arbeidet med å sikre digitalt 

skapte historiske spor og impulsar frå Jæren som hyppig kjem og forsvinn. Regionalplanen sitt 

handlingsprogram 2025–2028 har som tiltak å utgreie etablering av eit fylkeskoordinerande ledd for 

bevaring av privatarkiv. 

I utviklinga av dei kulturhistoriske fotosamlingane finst fleire utfordringar med å bestemme kva typar 

foto vi skal ha aktiv innsamling av. Framleis mottar vi mykje analoge fotografi frå 1880-åra fram til 

1980-åra. Samtidig mottar vi litt digitalt skapte foto frå seinare tid, som kjem inn via gåvetilbod og i 

samband med dokumentasjonsprosjekt.9 Analoge foto av kvardagsliv frå dei siste 30–40 åra og 

digitalt skapte foto ser gjerne samfunnet ikkje verdien av (enno), og har ikkje kultur for å tilby dei til 

musea. Det blir tatt meir enn hundre gongar så mykje foto i dag med smarttelefonar og 

digitalkamera, enn kva som blei tatt på 1960-talet. Kvaliteten på fotoa er ofte lågare enn før, men 

med breiare innhald. I stor grad kan ein kalle dette sosialt skapte foto, og det er stor risiko for at dei 

berre forsvinn – både fordi teknologien sviktar og fordi fotoa ligg på private kontoar i sosiale media 

og i skylagring.10  

Det er eit mål at vi berre skal låne inn objekt når vi ikkje har relevante eller gode nok eksemplar i 

eiga samling, slik at innlåna gjev ein verdi til utstillingane som vi ikkje kan tilføre sjølve. Innlån blir 

godkjent/autorisert av avdelingsdirektør for samling og dokumentasjon. Museet skal utvikle rutinar 

for å sikre blant anna kontroll på proveniens, og tilbakelevering når innlånskontrakten løyper ut. 

For å trygge tilsette som er utsett for helseskadelege stoff i samlingar og bygningar, må Jærmuseet 

arbeide målretta. Det må utviklast eigna arbeidslokale, og etablerast rutinar for blant anna 

verneutstyr, reinhald og sikker handtering av objekt og bygningar. I tillegg skal alle aktuelle tilsette 

ha helseundersøking og oppfølging i bedriftshelsetenesta. 

 

 

 
9 Oppdragsfoto som Jærmuseet bestiller i samband med dokumentasjonsprosjekt blir per 2026 ikkje del av den 
kulturhistoriske fotosamlinga. 
10 Boogh og Diaz, 2020.  

Tiltak 

• 2026: Kartlegge helseskadelege stoff i magasin og arbeidsareal i samarbeid med 

Museumstjenestene 

• 2026: Bidra inn i utgreiing om etablering av fylkeskoordinerande ledd for bevaring av 

privatarkiv i Rogaland  

• 2026–2027: Bidra inn i samlingsforvaltingsplan for Kystverkmusea 

• 2026–2027: Arbeide med strategi for meir mangfald i samlingane til Jærmuseet  

o Delta i nettverk for mangfald (nasjonalt og regionalt)  

o Implementere mangfaldsperspektivet i alle innsamlings- og 

dokumentasjonsprosjekt, blant anna gjennom retningslinjer i Prosjekthandboka 

o Kartleggje status for samlingane med fokus på hol, museale blindsoner og 

manglande mangfald, og identifisere prioriterte område for vidare utvikling  

• 2026–2030: Kompetanseheving i avdelinga med fagdagar ein til to gonger i året for 

refleksjon og prioritering i samlingsarbeidet  

o 2026: Starte med Grødaland-anlegget – kartlegge status på miljøutstilling og 

formidling med føremålet å utvikla det vidare  

o 2026: Beredskapsplan 

• 2027–2028: Risikovurdering av helseskadelege stoff i samarbeid med Konservatorane og Agil 

Helse for å gjere tiltak rundt arbeidslokalar, arbeidsrutinar, gje opplæring i handtering av 

samlingar og bygningar, og skaffe og gje opplæring i nødvendig verneutstyr 

• 2027–2028: Leggje til rette for innsamling av digitalt skapte privatarkiv   

o Implementering av ASTA 7  

o Kunnskapsutveksling med andre arkivinstitusjonar om best mogleg handtering og 

bevaring av denne typen arkivmateriale   

• 2027–2028: Vurdering, prioritering, revisjon og katalogisering av samlingane av gjenstandar, 

fotografi og arkiv frå De Forenede Ullvarefabrikker (DFU) 

Langsiktige mål og milepælar 

• Jærmuseet skal arbeide for å utvide fagmiljøet med fleire stillingar innan samlingsforvalting 

og konservering 

• Innan 2030: Arbeide fram ein plan for forvalting av levende samlingar 

Dokumentasjon av samlingane finst både fysisk på papir og digitalt i ulike databasar. Foto: Per Inge Bøe / Jærmuseet 

Dokumentasjon (informasjon) 

Dette handlar om kva dokumentasjon og informasjon (metadata) vi har om museumsobjekta våre, 

korleis vi behandlar denne informasjonen, og korleis vi skal utvikla den vidare. På den eine sida gjeld 

det å forbetre metadata og system vi allereie har og kva ny infrastruktur vi treng i framtida. På den 

andre sida har vi, som dei aller fleste museum, utfordringar med uregistrerte og ukatalogiserte 

objekt i lager og magasin, og vi treng retningslinjer, ressursar og metodar for å hanskast med dette. 

 

Status 

Jærmuseet brukar museumsdatabasen Primus til registrering/katalogisering av gjenstandar, 

fotografi, levande bilde og lydopptak, og arkivdatabasen Asta til registrering av privatarkivmateriale. 

Vi treng ny versjon av begge databasane. Vi digitaliserer objekta med (repro)fotografering eller 

skanning, og lagrar opptaka på dedikerte serverar og legg opptaka inn i Primus/Asta. Bygningar er 

registrerte på ein enkel måte i Primus for publisering på Digitalt Museum med eksteriørfoto, mens 

det i samarbeid med bygningsantikvaren i Museumstjenestene er bygd opp eit internt, meir 

omfattande bygningsarkiv i Teams. Vi har utvikla ei intensjonserklæring om personvern i samlingane 

og i systema der personopplysingar blir lagra og publiserte. Intensjonserklæringa er publisert på 

Jærmuseet si nettside. Avdelingsdirektør for samling og dokumentasjon er personvernombod for 

personopplysingar i samlingane. 

Det er gjennomført omfattande registrering over tid, men samlingane er store og frå mange 

samlingsskaparar, og registreringane ber dermed likevel preg av etterslep og ujamn kvalitet. 

Informasjon om kontekst, bruk, eigarskap og plassering manglar ofte eller er mangelfull. Det er ingen 

samla oversikt over kva som er fullstendig registrert, delvis registrert eller ikkje registrert. 

Katalogiseringa ber preg av eldre registreringspraksis, og manglar ofte opplysningar som kan sette 

objekta i perspektiv for eksempel med tanke på kjønn, klasse og mangfald. Museet manglar 

retningslinjer for korleis emneord, personopplysingar og historikk skal brukast for å gjere slike 

mangfaldsperspektiv synleg, noko som fører til ujamn praksis og redusert søkbarheit. Manglande 

standardisering og kontekstualisering gjer det vanskeleg å bruke samlinga aktivt for kritisk refleksjon 

og fleirstemt historieforteljing.11 

 
11 Ref. Pedersen et.al. 2024. 

Vi rapporterer til Kulturdirektoratet på mange ulike tal for storleik på samlingane, kor stor del av 

samlingane som er katalogiserte, digitaliserte, publiserte, og kor stor del av samlingane som blir 

oppbevart i lokalar av ulik kvalitet (utstillingsareal, magasin, lager). Grunnlagstala for denne 

rapporteringa er mangelfull, sidan vi ikkje har oversikt over ikkje-registrert materiale i magasin og 

lager. Dermed kan vi heller ikkje talfeste godt nok kor stor del av samlingane som faktisk er 

katalogiserte, digitaliserte og publiserte. Eit unntak er kulturhistoriske bygningar, der alle er 

registrerte i Primus med eksteriørbilde og gjort tilgjengelege på Digitalt Museum. Med atterhald om 

omtrentlege tal er status pr. 31.12.2025: 

Kategoriar Storleik på 
samlinga 

Registrert Digitalisert Innlagt 
opptak i 
Primus 

Publisert 

Gjenstandar 50746 41 058 73 %  43 % 

Fotografi * ca. 205 100 ** ca. 53,5 % ca. 24,5 % ca. 11 % ca. 3,5 % 

Levande bilde * ca. 3065 ca. 72 %  ca. 72 % 0 % 0 % 

Lydopptak * 753 ca. 86 % ca. 89 % 0 % 0 % 

Bygningar 65  100 % Eksteriørbilde 
av alle 

100 % 100 % 

Privatarkiv 358 arkiv, 
ca. 548 hm 

119 arkiv, 
206,06 hm 

-- -- 73 på Arkivportalen 
2 på Digitalarkivet 

* Tala inkluderer digitalt skapt materiale. 

** Det finst truleg ikkje-aksesjonert materiale i fotomagasinet som ikkje er med i oppteljinga. 

 

Mål og utfordringar 

Spectrum 5.0 sine primærprosedyrar for dokumentasjon er plassering/flytting/transport, utlevering, 

inventarkontroll, katalogisering og dokumentasjonsplanlegging. I inventarkontroll ligg at ein har 

samla oversikt over all informasjon om samlingane, at ein fyller minstekrav til registrering inklusive 

plassering, og at ein har tiltak for å få kontroll på etterslep i registreringa. For å talfeste status for 

katalogisering, digitalisering og publisering av gjenstandar, fotografi/film/lyd og arkivmateriale, treng 

vi å ha inventarkontroll i form av minimumsregistrering12 og gjennomføre kartlegging av samlingane. 

Som del av dette er det naturleg å lage ein restansestatistikk som viser kvar vi har etterslep. Når vi 

har oppnådd denne oversikten vil vi lage ein plan for å styrke dokumentasjon og digitalisering av 

samlingane, slik det er beskrive i primærprosedyren dokumentasjonsplanlegging. Dette siste blir då 

eit meir langsiktig mål. Som del av eit slikt langsiktig mål kan nemnast at for styrking av 

dokumentasjon på kulturhistoriske foto, ligg det eit stort potensial i å publisere på Digitalt Museum 

 
12 Inventarkontroll jf. Spectrum 5.0: id-nummer, nemning, (motiv-)beskriving eller digitalt bilde, tal og 
gjeldande plassering. 

og invitere publikum til å sende inn sin kunnskap om materialet. Då må vi ha gode kanalar å gjere det 

kjent i, og god infrastruktur til å behandle informasjonen som kjem inn.  

Primærprosedyren katalogisering gjeld kva kunnskap vi har om objekta, og krev ein policy for 

katalogisering. Før vi har gjennomført og oppnådd inventarkontroll/minimumsregistrering, gjeld 

denne policyen for ny tilvekst, som vi skal strekke oss etter å halde oss a jour med. Her ligg det 

utfordringar i å få dokumentert alle tilgjengelege og relevante opplysningar ved inntak av ny tilvekst, 

og i å ha katalogiseringsrutinar som varetek mangfald og best mogleg praksis. 

Jærmuseet brukar i 2025 enno Primus Win/Web, og skal tidleg i planperioden oppgradera til Primus 

10 som er eit betre, Spectrum-tilpassa forvaltingsverktøy for å handtere digitale objekt, metadata og 

prosedyrar på ein sikker og effektiv måte. Samlingsforvaltarane treng opplæring og tid for å lære å 

nytte alle moglegheitene som ligg i dette verktøyet, og det blir også nødvendig med ein del rydding i 

databasen for å tilpasse felta til Primus 10.  

For privatarkiv brukar vi Asta 5, men her finst Asta 7 som vi i planperioden må oppgradera til. I tillegg 

til at den har eit enklare brukargrensesnitt og er eit meir effektivt og oppgradert forvaltningsverktøy 

totalt sett, så gir det oss og betre forutsetning for å ta imot digitalt skapt arkivmateriale.  

Vi har fått store mengder data frå Nasjonalbiblioteket etter digitalisering av lydopptak, og kjem til å 

ta imot vesentleg større mengder etter digitalisering av levande bilde. I oppdraget til Nasjonal-

biblioteket ligg at digitaliseringa skal lede fram til at meir kulturarv blir tilgjengeleg for publikum. Det 

inneber eit stort arbeid innan dokumentasjon av opptaka med avklaring av opphavsrett og 

personvern for dei ulike opptaka. I planperioden vil det også bli aktuelt å greie ut om Jærmuseet skal 

sende fotografisk materiale til Nasjonalbiblioteket. Også her vil det bli liknande utfordringar. 

Vi arbeider med å gå over til eit DAMS skylagringssystem for forvalting av mediefiler i 

samlingsforvaltinga. Dette vil gjere samlingane meir tilgjengelege for alle tilsette i museet, og skal på 

sikt gjere det enklare å kople mediefiler med Primus 10 for å få det ut på Digitalt Museum. 

Den teknologiske utviklinga vi er inne i gjev moglegheiter til å bruke kunstig intelligens i 

samlingsarbeidet. Vi må ha ei bevisst haldning til kva som gjev oss gevinst i effektivisering av 

katalogisering, for eksempel motivbeskrivingar og forslag til emneord på fotografi. Vi må ta stilling til 

spørsmål rundt etikk og berekraft, sidan dei store KI-modellane både drivast av føretak med sterke 

økonomiske interesser og er enormt kraftkrevjande. KulturIT arbeider med å integrere små KI-

modellar i sine verktøy – trena på avgrensa og relevant korpus for samlingsarbeid – og vi må sjå om 

dette gjev oss nødvendig effektivisering og kanskje tryggare bruk av data, og om det er meir 

berekraftig. 

Tiltak 

• 2025–2030: Årlege resultatmål for nye registreringar: 1000 objekt for gjenstandar, 1000 for 

fotografi, levande bilde og lydopptak, 12 hyllemeter for privatarkiv. Ny tilvekst prioriterast 

først, deretter etterslep  

• 2025–2026: Migrere alle mediefiler for samlingsforvaltinga inn i DAMS  

• 2026: Utgreie om vi skal sende fotografisk materiale til Nasjonalbiblioteket, og kva 

utvalskriterier vi skal legge til grunn 

• 2026–2027: Oppdatere policy og prosedyre for registrering og katalogisering av ny tilvekst, 

slik at mangfaldperspektivet og god katalogiseringspraksis blir vareteke 

• 2026–2027: Sette av tid til førebuing, ryddearbeid og opplæring i samband med 

oppgradering frå Primus Win/Web til Primus 10  

• 2026–2027: For fotosamlingar som ikkje er publiserte enno: Registrere og publisere alle 

hovudpostar med grovregistrering og eksempelfoto  

• 2026–2030: Inventarkontroll på gjenstandssamlingar og fotosamlingar  

o Kartlegge samlingane i samsvar med minstekrav for registrering i Spectrum-prosedyren  

o Lage restansestatistikk og plan for korleis vi kan oppfylle minstekrav innan fem år  

• 2026–2030: Utgreiing av opphavsrett og personvern for lydopptak og levande bilde, slik at 

materialet i størst mogleg grad kan bli publisert på Digitalt Museum  

• 2027: Ta i bruk ASTA 7 for å bevare digitalt skapte privatarkiv 

Grødalandstunet skal i planperioden bli meir tilgjengeleg gjennom digital formidling. Foto: Ingeborg Nærland Skjærpe / Jærmuseet 

Tilgang og bruk – samlingsmobilitet 

Dette kapittelet famnar all tilgjengeleggjering og bruk av objekt frå museumssamlinga, både fysisk og 

digitalt, i kommersielle og ikkje-kommersielle samanhengar, i museet og eksternt. Dette er 

samlingsmobilitet.13 Samlingane er ei sentral kjelde til kunnskapsutvikling og kritisk refleksjon. Som 

ICOM-museum og demokratisk institusjon plikter vi å gjere samlingane og informasjonen om dei 

meir tilgjengeleg for publikum, formidling, forsking og publisering så langt det er mogleg med omsyn 

til opphavsrett, personvern, etikk og tryggheita til museumsobjekta. Dette er også spegla i 

Jærmuseet sin strategiplan. 

 

Status 

I tillegg til fysisk tilgjengeleggjering av samlingane gjennom utstillingar og utlån til andre 

institusjonar, arbeider Jærmuseet for å gjera ein større del av samlingane tilgjengelege digitalt for 

alle brukarar. Ved digitalisering blir objekt (repro)fotografert eller skanna av samlingsforvaltarar, 

arkivar og fotoarkivar, og opptak lagt i Primus/Asta. Frå Primus-databasen blir objekta 

tilgjengeleggjort på nettstaden Digitalt Museum. Ca. 43 % av gjenstandssamlinga, 7 % av 

fotosamlinga og ingen levande bilde/lydopptak er digitalt tilgjengelege der. Det finst ikkje en plan for 

prioritering av kva objekt som skal leggast ut på Digitalt Museum. Ei liste med minstekrav til 

katalogisering av foto før publisering er tilgjengeleg i Bevaringshandboka. 

Frå Asta-databasen blir privatarkiv tilgjengeleggjort på nettstaden Arkivportalen.no som katalogar 

med informasjon om arkivskapar og innhald i dei aktuelle arkiva. Mediekonverterte (digitaliserte) 

arkiv blir publisert og tilgjengeleg på Digitalarkivet ved høve. Ferdig ordna arkiv der katalogen er 

publisert i Arkivportalen er tilgjengeleg i fysisk format i lesesal. Ca. 25 % av privatarkiva er 

tilgjengeleg i katalogform på Arkivportalen.no.  

Alle våre kulturhistoriske bygningar er gjort tilgjengeleg på Digitalt Museum med eksteriørfoto. 

Miljøutstillingane på Grødaland, Haugabakka, og Limagarden ligg også under ansvarsområdet til 

avdeling for samling og dokumentasjon. Desse utstillingane er frå 1980-åra, og må reknast som noko 

utdaterte.  

 
13 Ref. Håndbok for samlingsforvaltning, https://handbok.samlingsforvaltning.ekultur.org/19-bruk-av-
samlinger/ 

https://handbok.samlingsforvaltning.ekultur.org/19-bruk-av-samlinger/
https://handbok.samlingsforvaltning.ekultur.org/19-bruk-av-samlinger/

Dei ytst få lydopptaka og levande bilde som er publisert på Digitalt Museum, er utan mediefil ein kan 

sjå på eller lytte til. Opptak som Nasjonalbiblioteket har digitalisert er per 2026 ikkje tilgjengeleggjort 

eller formidla. 

Avdeling for samling og dokumentasjon i Jærmuseet vurderer og avgjer om objekt kan brukast i 

eigne utstillingar, lånast ut eller brukast digitalt. Museumsgjenstandar kan brukast i utstillingar eller  

lånast ut viss det er forsvarleg etter vurdering av gjenstanden sin tilstand, og kva forhold den vil bli 

stilt ut under. I Bevaringshandboka har vi rutinar for innlån og utlån, som varetek handtering og 

dokumentering av objekta. Foto, film, lyd og arkivmateriale kan brukast og publiserast så lenge det 

er tatt tilbørleg omsyn til etisk bruk av materialet og til opphavsrett og personvern, men brukast og 

lånast berre ut som digital fil (reproduksjon).  

Objekt kan etter vurdering av tilstand o.a. gjerast fysisk tilgjengelege for forskarar, studentar og 

andre som har behov for å studere dei på nært hald. Studiebesøk i gjenstandsmagasin er mogleg 

etter avtale med avdelingsdirektør og/eller samlingsforvaltarar. For privatarkiv er studiebesøk i 

lesesal mogleg etter avtale med arkivar, og for fotosamling etter avtale med fotoarkivar. 

Museet har nyleg oppretta ei pedagogisk samling som eit strategisk grep for å aktivisere utvalde 

gjenstandar, og slik styrke samlingane si rolle i kunnskapsutvikling og formidling. For å sikre 

forsvarleg bruk og forvalting trengs det opprydding og etablering av tydelege retningslinjer.  

Arbeidet med å etablere opent magasin i Jærmuseet er i gang, der målet er å gjere samlingane mest 

mogleg tilgjengelege for publikum så langt det er forsvarleg ut frå bevaringsomsyn. I tida framover 

vil ei prosjektgruppe arbeide vidare med å utvikle konseptet. I samband med dette publiserer 

Jærmuseet ein fagfellevurdert artikkel som problematiserer konseptet opent magasin. 

 

Mål og utfordringar 

For å fylle samfunnsrolla som forvaltar av felles historie skal vi legge til rette for bruk av 

museumsobjekt i utstillingar Jærmuseet sjølv produserer, og for utlån til eksterne utstillingar/bruk. 

Slik utlån og bruk føreset ei vurdering frå sak til sak om det er forsvarleg med tanke på etikk, 

opphavsrett, personvern og tilstand på objekta, og kva samanheng dei skal brukast i, fysisk eller 

digitalt. Det er eit mål at museet ikkje skal ta betaling for ikkje-kommersiell bruk av slikt materiale. 

Bruk i eigne utstillingar føreset også at dei tilsette er kjent med potensialet i samlingane til utstilling 

og formidling. Utlån av fysiske objekt krev kontrakt med ein ansvarleg juridisk person. Kontrakten 

skal innehalde vilkåra for utlånet. 

Vi skal legge enda meir til rette for at våre samlingar kan brukast aktivt som kjelder til forsking og 

kunnskapsutvikling, både internt og eksternt. Det inkluderer også studiebesøk i «lukka» magasin og 

lesesal, så langt det lar seg gjere av omsyn til museumsobjekta.  

Pedagogisk samling krev eit stort vurderingsarbeid for å velje ut dei gjenstandane som skal få endra 

status frå bevaring i permanent samling til bruk i pedagogisk samanheng.   

Opent magasin skal utviklast vidare i tett tverrfagleg samarbeid mellom ulike fagprofesjonar i 

museet for å styrke tilgang, bruk og kunnskapsutvikling i samlingane. 

Vi skal gjere samlingane mest mogleg tilgjengelege på dei digitale plattformene vi bruker. Det må 

vere eit mål å digitalisere gjenstandskategoriar med høg formidlingsverdi og låg fysisk 

tilgjengelegheit. 

Nasjonalbiblioteket si kulturarvdigitalisering skjer med formål at meir levande bilde og lydopptak 

skal bli tilgjengeleg for publikum. Her har vi ei stor utfordring med å gjere den nødvendige 

behandlinga av materialet for at mest mogleg skal kunne publiserast. Dette gjeld særleg klarering av 

opphavsrett og personvern for menneske i opptaka. 

Som del av å vere a jour med katalogisering/digitalisering av ny tilvekst, må vi også ha rutine for å 

klarere objekta for publisering (med tanke på etikk, opphavsrett og personvern). For objekt som 

ikkje kan publiserast med ein gong, treng vi å utvikle gode rutinar for å fange opp kva tid dei fell i det 

fri med tanke på opphavsrett og personvern. Dette gjeld særleg for arkivmateriale, foto, levande 

bilde og lydopptak. 

Vi har som mål å ta eit steg vidare frå rein tilgjengeleggjering med publisering av objekt på nett, til å 

formidle dei med artiklar og virtuelle opplevingar som set dei i ein større kontekst og skapar større 

forståing av historia. 

Vi ønsker å oppdatere miljøutstillingane på Grødaland, Haugabakka og Limagarden, og bruke 

workshops og digitale verktøy for å få til fornying av utstillingane og digital formidling av dei. 

Vi treng betre rutinar for dokumentering av bruk, innlån og utlån. Dette vil bli lettare når vi tek 

Primus 10 i bruk.  

Tiltak 

• 2025–2026: Utvikle pedagogisk samling gjennom vurdering og endring av status frå bevaring 

i permanent samling til bruk i pedagogisk samanheng 

• 2026–2030: Gjere samlingar som allereie er katalogiserte tilgjengeleg digitalt så langt det er 

mogleg. Ved revisjon og ny tilvekst skal objekt katalogiserast med eit minimumsnivå av 

opplysingar (sjå Bevaringshandboka for minimumsregistrering) og publiserast når mogleg. 

Nokre eksempel:  

o Arbeide systematisk i Primus, for eksempel i samband med utstillingsprosjekt, med å 

finne gjenstandar som tilfredsstillar minimumskrav til registrering, og publisere 

desse fortløpande 

o For fotografi peikar nokre katalogiserte samlingar seg ut for ei målretta publisering, 

for eksempel frå industribedrifter, møbelforretningar og frå fotoinnsamlinga i Sola 

kommune i 2010 

• 2026: Tilgjengeleggjering av privatarkiv: Publisere hovudpost for alle privatarkiv på Jærmuseet 

på Arkivportalen.no; openheit om kva samlingar som finns, sjølv om alle ikkje er ordna og 

tilgjengelege på lesesal enno 

• 2026–2030: Bruke artiklar og virtuelle opplevingar på Digitalt Museum for å tilgjengeleggjere 

museumsgjenstandar, fotografi, lydopptak og levande bilde, historiske bygningsmiljø, historiske 

hagemiljø, levande historie   

o 2025–2027: Moglegheitsstudie ny miljøutstilling Grødaland   

• 2029: Under og etter vurdering, prioritering, revisjon og katalogisering (2027–2028) av materiale 

frå DFU: Løfte dette fram digitalt – og fysisk viss mogleg 

Langsiktige mål og milepælar 

• Innan 2032 opne underjordisk magasin for publikumsbesøk som opent magasin 

• Moglegheitsstudie ny miljøutstilling Limagarden   

• Moglegheitsstudie ny miljøutstilling Haugabakka  

Bevaring inneber vedlikehald av bygningar, og førebyggande og aktive tiltak på museumsobjekt. Her eit eksempel på det siste, der 

konservator Sahra Gwen Campbell i Museumstjenestene konserverer ridesalar for Jærmuseet. Foto: Museumstjenestene  

Bevaring 

Jærmuseet sine samlingar består av fysisk/analogt og digitalt materiale. Vi har permanente 

samlingar som skal bevarast «for alltid», og ei pedagogisk samling av gjenstandar der vi aksepterer 

kortare levetid. I tillegg finst rekvisittar som ikkje er del av samlingane (sjå vedlegg 1 og 

Bevaringshandboka). Bevaring og trygg ivaretaking av dei permanente og pedagogiske samlingane 

inneber at vi skal ha tilfredsstillande kontroll på dei, arbeide for best mogleg bevaringsforhold, og ha 

planar for sikring, beredskap og krisehandtering. Det fysiske materialet består av gjenstandar, 

bygningar og bygningsmiljø, bygningar med interiør/gjenstandar (miljøutstillingar), analogt materiale 

av fotografi, levande bilde, lydopptak og privatarkiv. I samband med dokumentasjonsprosjekt har 

det også blitt bygd opp samlingar av analoge foto (dias og negativ). Det digitale materialet består av 

digitalt skapte fotografi, levande bilde, lydopptak og privatarkiv, digitale gjenstandsfoto, og digitalt 

skapte foto frå dokumentasjonsprosjekt. 

Det ligg i samfunnsoppdraget til musea at når vi tar inn materiale i samlinga, plikter vi oss til å ta vare 

på det på best mogleg måte. God bevaring krev at alle tilsette speler på lag. Vi driv alle med 

førebyggande konservering gjennom blant anna arbeidsrutinar for handtering, reingjering, 

klimatiltak i magasin og utstillingar, val av pakkematerialar, og korleis vi transporterar objekta 

internt og ved utlån. I tillegg kjem for eksempel innarbeiding av rutinar for skadedyrkontroll og bruk 

av varmekammer. Jærmuseet skal også, i samarbeid med andre, arbeide for sikker langtidsbevaring 

av digitalt materiale.14 

 

Status 

Best mogleg bevaringsforhold inneber at alle tilsette skal ta best mogleg vare på objekta i fysiske og 

digitale magasin, i utstillingar og ved innlån/utlån. Førebyggande konservering er førstelinjebevaring. 

Bevaringshandboka fortel korleis objekt skal handterast og behandlast gjennom sitt museumsliv. 

Aktiv konservering av objekt i samlingane våre blir utført når tilstandsvurdering ved inntak, revisjon, 

utstilling eller utlån viser at inngripande behandling er nødvendig. Dette blir avgjort av 

avdelingsdirektør og samlingsforvaltarar. Vi brukar i størst mogleg grad Konservatorane i 

Museumstjenestene til dette. Andre tenester brukast når vi treng andre typar materialkunnskap. All 

konservering skal dokumenterast i Primus. For arkivmateriale noterast all konservering og spesielle 

 
14 Ref. Strategiplan for Jærmuseet 2026–2030. 

omsyn til papirarkiv (for eksempel ved mistanke om muggskade) i arkivbeskrivinga for det aktuelle 

arkivet i ASTA.  

Jærmuseet legg til grunn eit førebyggande bevaringsperspektiv. Restaurering av gjenstandar er ikkje 

del av museets løypande samlingsforvaltning, men kan i særskilte tilfelle vurderast som eit tiltak 

knytt til stabilisering, forsking eller formidling. Restaurering skal aldri gjennomførast på kostnad av 

gjenstanden sin autentisitet, og skal vere minimal, reversibel og fullstendig dokumentert. Ved behov 

for omfattande restaurering skal museet vurdere samarbeid med eksterne fagmiljø eller 

konserveringsinstitusjonar. 

I 2019 starta museet med å flytte gjenstandar frå ulike lager inn i nytt, underjordisk magasin. Nytt, 

klimastyrt arkivmagasin for papirarkiv stod ferdig i 2017 og store deler av samlinga med privatarkiv 

blei flytta dit frå diverse lager i 2017–2019.  Slik har vi heva kvaliteten på bevaringsforholda, men 

framleis står det att mykje arbeid. Dei magasina vi har er også av varierande kvalitet. 

Vi har ikkje full oversikt over bevaringsforhold i utstillingsareala i heile Jærmuseet. Dette trengst 

både ved bruk av objekt frå eiga samling og med tanke på innlån frå andre museum. 

Mange objekt, særleg gjenstandar og foto/film/lyd, manglar plasseringsopplysingar i databasen. I 

enkelte magasin, som i tekstilmagasinet, er gjenstandar pakka tett og ikkje forsvarleg. Det aukar 

risikoen for skade, og gjer det vanskeleg å ha tilgang og kontroll.  

Store delar av fotosamlingane har ikkje tilfredsstillande magasinforhold (sjå vedlegg 2 – 

Magasinforhold). Tilstandsvurderingar i 2017 og 2025 viser at nærast uavhengig av materialtype, 

brytast fotoa fortast ned når dei blir oppbevart i original emballasje frå arkivskapar, for eksempel PE-

plastmapper, fotoalbum i ulike material og utføringar, og innramma foto.  

For betre bevaring av digitalt materiale arbeider vi med flytting av mediefiler frå serverlagring til eit 

DAMS skylagringssystem. I samband med lagring av digitalt skapt materiale må vi vere bevisste på at 

det treng ekstra sikring, sidan vi ikkje har eit fysisk eksemplar «i bakhand». 

Jærmuseet har per 2025 ikkje eit fullt ut integrert skadedyrkontrollsystem (IPM). Det manglar rutinar 

for regelmessig inspeksjon, overvaking og dokumentasjon. Det gjer det vanskeleg å førebygge og 

avdekke skadedyrangrep tidleg. 

Jærmuseet har dei siste åra utarbeidd beredskapsplan og verdiredningsplan for samlingane, med 

prioriteringsliste over gjenstandar. Beredskapsplanen er laga for å sikre ei effektiv handtering av 

kriser og beredskapssituasjonar. Planen klargjer organisering, ansvar og oppgåver når uønskte 

hendingar krev ekstraordinære tiltak for å verne menneske, miljø og materielle verdiar. Døme på 

slike situasjonar er brann, vasslekkasje eller andre uventa hendingar. I 2025 blei 

Beredskapssamarbeid i Rogaland etablert for å stå sterkare saman gjennom felles innsats. Regionalt 

handlar dette om å styrke kompetanse og samarbeid på tvers av musea, og om å utforske 

moglegheiter for å dele ressursar når kriser oppstår. 

Jærmuseet sine 65 kulturhistoriske bygg blir haldt ved like og tatt vare på av museets eigne 

handtverkarar. Større bygge-/rehabiliteringsprosjekt blir ofte sett ut til eksterne firma, men arbeidet 

blir leia av museet for å sikre at arbeidet blir utført på rett måte. Bygningsvernundersøkinga i 

2019/2020 viser at tilstanden på bygga Jærmuseet forvaltar er god, men at det trengs ressursar til å 

løfte dei bygningane som er i dårlegast tilstand og ikkje minst til å vedlikehalde bygga i eit stadig 

våtare klima.  

Det er etablert ei regional faggruppe for bygningsvern i musea. Her er både avdelingsdirektør og 

handtverkar i Jærmuseet med. Det er eit nettverk med årlege samlingar kor ein delar erfaringar og 

kompetanse, blant anna med kurs i høvelmaking, tradisjonshandverk og tørrmuring.   

Konservatorane i Museumstjenestene har under arbeid ei rekke fagartiklar innan bevaring, om 

inneklima i historiske hus, om bruk av leire for luftfuktkontroll i monter osv. 

 

Mål og utfordringar 

Museet manglar nødvendig utstyr og materiell for å gjennomføre verdiredning på ein forsvarleg 

måte. Det er heller ikkje gjennomført beredskapsøvingar eller systematisk opplæring i handtering for 

museumstilsette. Dette svekker den praktiske gjennomføringsevna ved akutte hendingar og gjer 

samlinga sårbar.  

Jærmuseet sine oppbevaringsstader for museumsobjekt er av varierande kvalitet. Eit 

museumsmagasin skal vere bygd for eller spesialtilpassa til kulturhistorisk materiale. Det skal 

oppfylle krav til langtidsbevaring, med kontroll av temperatur, luftfukt og lysnivå, miljøovervaking, 

skadedyrførebygging, støvreduksjon, brannsikring, avgrensa tilgang, tjuverisikring, systematisk 

innreiing og merking, og skal forvaltast av fagpersonar med kompetanse innan konservering og 

samlingsforvalting. Slik sikrast museumsobjekta sin fysiske og kontekstuelle integritet, og det leggast 

til rette for forsvarleg forvalting, dokumentasjon, forsking og bruk. Eit museumsmagasin skil seg 

dermed prinsipielt frå eit lager, med at lageret ikkje oppfyller desse krava til bevaringsmiljø, sikring 

eller dokumentasjon, det har normalt ikkje avgrensa tilgang, og egnar seg dermed ikkje for 

langtidsbevaring av museumsobjekt. Sjå også vedlegg 2, Magasinforhold – kategoriar og 

definisjonar. Det er eit mål å få full oversikt over magasinforholda i Jærmuseet ut frå desse 

definisjonane, og finne ut kva tiltak som må til for å betre forholda i retning av svært gode 

magasinforhold. I samband med dette må vi identifisere Jærmuseet sine behov for magasinplass, og 

samtidig sørge for at dei grepa vi tar rundt magasinbehov, magasinutnytting, pakkemateriell etc. stør 

opp under Jærmuseet sine strategimål for klima, miljø og berekraft med å redusere ressursbruk og 

miljøpåverking.  

Det vil vere nødvendig med ei kartlegging av stoff i samlingane som er skadelege for objekt og for 

menneske, og gjere nødvendige tiltak som for eksempel saneringsplan for asbest. Avdeling for 

samling og dokumentasjon har behov for kompetanseutvikling i materialforståing og klimakontroll, 

skadedyr og mugg, og handtering av helseskadelege stoff i samlingane. 

Vi har som mål å implementere IPM i heile museet, både gjennom førebyggande tiltak og direkte 

tiltak. Målet er å unngå kjemisk nedkjemping (gift), som må vere det siste vi tyr til når andre tiltak 

ikkje fungerer eller blir for kostbare. 

Når objekt må pakkast for magasin eller transport, må målet vere å bruke best mogleg men minst 

mogleg emballasje. Best mogleg emballasje vil seie både at den er best for objektet, for menneska 

rundt objektet, og for klima og miljø.  

Tilstandsvurdering av alle bygga våre blei gjennomført i 2019/2020. Denne skal reviderast i 

2026/2027 av Bygningsantikvaren i Museumstjenestene. Vi treng ei slik revidert tilstandsvurdering 

av bygningssamlinga før vi skal utarbeide ein verneplan for kulturhistoriske bygningar.  

I planperioden skal bygninga til Varden sjøredningsmuseum rivast grunna bygging av nytt 

utstillingsbygg, som Jærmuseet er med i arbeidsgruppa for. Då skal alle gjenstandane, inklusive 

redningsbåten, flyttast og varme- eller frysebehandlast. Dette krev planlegging og magasinplass.  

 

Tiltak 

• 2026: Utstillingsforum utarbeidar sjekkliste for utstillingar og bruk av gjenstandar i 

utstillingar i samarbeid med Museumstjenestene   

• 2026: Oppfølging av sikringsplan/beredskapsplan og verdiredningsplan   

o Utarbeide prioriteringsliste for privatarkiv og fotografi   

o Utarbeide utstyrsliste for beredskap og verdiredning   

o Planlegge og gjennomføre årvisse øvingar i beredskap og verdiredning    

o Etablere beredskapssamarbeid i regionen   

• 2026–2027: Revisjon av bygningsvernundersøkinga frå 2019 v/ Bygningsantikvaren   

• 2026–2030: Pakke om fotosamlingar i ny, syrenøytral arkivemballasje, og samtidig 

dokumentere den opphavlege arkiveringspraksisen  

• 2027: Flytte samling tilhøyrande Flymuseet frå dårleg lager i 720-brakka, til betre 

lagringsforhold i Befalsforlegningen   

• 2027: Kartlegge bevaringsforhold i våre magasin ut frå standardar/definisjonar   

• 2027–2028: Utarbeide verneplan for kulturhistoriske bygningar i samarbeid med 

Bygningsantikvaren   

• Verneplanen skal innehalde rutinar (Housekeeping), kartlegging av innandørs klima 

og pesticidbruk, vurdering av grad av belastning som kan aksepterast og formål bygg 

kan brukast til, samt handtering av fast inventar   

• 2028–2029: Flytting frå dårlege lager/magasin på «Lutå»/Refsnes; betre nytting av plass i 

gode magasin  

• I perioden – årstal usikkert: Flytting og fryse- eller varmebehandling av gjenstandar frå 

Varden sjøredningsmuseum grunna riving av utstillingsbygg 

 

Langsiktige mål og milepælar 

• 2026–2030: Løfte fram bevaringstanken i organisasjonen med å få bevaring og førebyggande 

konservering inn i arbeidsmetodikken i alt utstillings- og formidlingsarbeid  

• Bruke Bevaringshandboka aktivt i alle ledd i arbeidsprosessar    

• Alle prosjekt der samlingar skal brukast, skal involvere ein samlingsforvaltar eller 

konservator   

• 2026–2030: Utgreie gjenbruk av emballasje og pakkemåtar for redusert bruk av 

pakkematerialar ved magasinering, samt materialar som er betre for objekta og for 

miljø/berekraft 

• 2030–.. : Kartlegge bevaringsforhold i utstillingsareala våre, med pilotprosjekt i utstillingane 

på Vitenfabrikken frå hausten 2025 

o Formål: utarbeide plan med mål om betre bevaringsmiljø i utstillingsareala   

• Innan 2032 skal underjordisk magasin vere i full drift med tanke på innreiing av arbeidsrom, 

karantenerom, reine og skitne sonar, klimastyring m.m.   

• Innan 2032 lage ein god plan for revisjon av tekstilmagasinet på Vitengarden 

• Innan 2032 utvikle og iverksette planar med tiltak for alle magasin med dårleg eller ikkje 

tilfredsstillande bevaringsstatus, inkl. klimakontroll og miljøovervaking 

• Innan 2032 Implementere IPM i heile organisasjonen   

Handlingsplan – tiltak og mål 

I dei føregåande kapitla har vi lista opp ei rekke tiltak innan dei fire søylene heilskapleg 

samlingsutvikling, dokumentasjon, tilgang og bruk, og bevaring. Tiltaka er basert på vurderingar og 

prioriteringar arbeidsgruppa har gjort gjennom utarbeidinga av planen, og dannar grunnlag for 

årshjul og årlege handlingsplanar i museet/avdelinga.  

Tiltakslista inneheld også ein del meir langsiktige målsettingar. Desse har ikkje blitt satt opp som 

oppgåver på bestemte årstal, men vil komme i handlingsplanar i åra som kjem. Tiltaka kan også bli 

reviderte utover i planperioden. Tabellen under viser tiltaka sortert etter årstal for oppstart. 

 

 

Oversikt over tiltak 

  
Oppstart 2025 

2025–2026 Migrere alle mediefiler for samlingsforvaltinga inn i DAMS 

2025–2030 Gjere samlingar som allereie er katalogiserte i Primus tilgjengeleg digitalt så langt 
det er mogleg 

2025–2030 Årlege resultatmål for nye registreringar. 1000 objekt for gjenstandar, 1000 for 
fotografi, levande bilde og lydopptak, 12 hyllemeter for privatarkiv 

  
Oppstart 2026 

2026 Kartlegge helseskadelege stoff i magasin og arbeidsareal i samarbeid med 
Museumstjenestene 

2026 Tilgjengeliggjering av privatarkiv. Publisere hovudposter for alle privatarkiv i 
Jærmuseet på Arkivportalen.no 

2026 Bidra til utgreiing om fylkeskoordinerande ledd for bevaring av privatarkiv i fylket 

2026 Utgreie sending av fotografisk materiale til NB, om/kva tid/utvalskriterier 

2026 Utstillingsforum utarbeidar sjekkliste for bruk av gjenstandar i utstillingar i 
samarbeid med Museumstjenestene   

2026 Oppfølging av sikringsplan/beredskapsplan og verdiredningsplan   

2026–2027 Revisjon av bygningsvernundersøkinga frå 2019 v/ Bygningsantikvaren   

2026–2027 Bidra inn i samlingsforvaltingsplan for Kystverkmusea 

2026–2027 Arbeide med strategi for meir mangfald i samlingane og katalogane til Jærmuseet 

2026–2027 Førebuing, ryddearbeid og opplæring i samband med oppgradering til Primus 10. 

2026–2027 For fotosamlingar som ikkje er publiserte enno: Registrere og publisere alle 
hovudpostar med grovregistrering og eksempelfoto 

2026–2030 Inventarkontroll på gjenstandssamlingar og fotosamlingar (kartlegging, 
restansestatistikk) 

2026–2030 Avklare opphavsrett og personvern for lydopptak og levande bilde, for mest 
mogleg publisering på Digitalt Museum 



   

 

  
 

37 

 

 

2026–2029 Pakke om fotosamlingar i ny, syrenøytral arkivemballasje, og samtidig 
dokumentere den opphavlege arkiveringspraksisen 

2026–2030 Bruke artiklar og virtuelle opplevingar på Digitalt Museum til tilgjengeleggjering av 
kulturhistoriske anlegg. 2026: Grødaland 

  
Oppstart 2027 

2027 Kartlegge bevaringsforhold i magasin ut frå standardar/definisjonar   

2027 Ta i bruk ny ASTA-versjon for å bevare digitalt skapte privatarkiv 

2027 Flymuseet: Flytte samling frå dårleg lager i 720-brakka, til betre lagringsforhold i 
Befalsforlegningen 

2027–2028 Risikovurdering rundt helseskadelege stoff i samarbeid med Konservatorane og 
Agil Helse, for å gjere tiltak rundt verneutstyr, arbeidslokalar og -rutinar 

2027–2028 Vurdering, prioritering, revisjon og katalogisering av samlingane av gjenstandar, 
fotografi og arkiv frå De Forenede Ullvarefabrikker (DFU) 

2027–2028 Leggje til rette for innsamling av digitalt skapte privatarkiv  (ASTA) 

2027–2028 Utarbeide verneplan for kulturhistoriske bygningar i samarbeid med 
Bygningsantikvaren   

  
Oppstart 2028 

2028–2029 Flytting frå dårlege lager/magasin på Lutå; betre nytting av plass i gode magasin  

  
Oppstart 2029 

2029 Under og etter vurdering, prioritering, revisjon og katalogisering (2027-2028?) av 
materiale frå DFU: Løfte dette fram digitalt - og fysisk viss mogleg 

  
Langsiktige mål og milepelar 

2025–2030 Kompetanseheving i avdelinga med faste fagdagar, ein til to gonger i året for 
refleksjon og prioritering i samlingsarbeidet. 2026: Grødalandstunet 

2026–2030 Løfte fram bevaringstanken i organisasjonen med å få bevaring og førebyggande 
konservering inn i arbeidsmetodikken i alt utstillings- og formidlingsarbeid  

2026–2030 Utgreie gjenbruk av emballasje og nye pakkemåtar som reduserer bruk av 
pakkematerialar 

Usikkert 
årstal 

Flytting og varmebehandling av gjenstandar frå Varden sjøredningsmuseum 
grunna riving av utstillingsbygg 

2030–203.. Kartlegge bevaringsforhold i utstillingsareala våre 

Innan 2032 Arbeide for å utvide fagmiljøet med fleire stillingar innan samlingsforvalting og 
konservering 

Innan 2032 Opna opp underjordisk magasin for publikumsbesøk som opent magasin 

Innan 2032 Underjordisk magasin skal vere i full drift (arbeidsrom, karantenerom, reine og 
skitne sonar, klimastyring m.m.) 

Innan 2032 Lage ein god plan for revisjon av tekstilmagasinet på Vitengarden 

Innan 2032 Utvikle og iverksette planar med tiltak for alle magasin med dårleg eller ikkje 
tilfredsstillande bevaringsstatus  

Innan 2032 Implementere IPM i heile organisasjonen   

Kvernhusanlegget på Eskeland, Bersagel. Nokre av dei mange bygningane Jærmuseet forvaltar og held ved like. Foto: Hans-Arvid 

Grødeland / Jærmuseet 

Del 2 – Beskriving av samlingane og samlingshistorikk 

Samlingane er kjernen i museet. Det er gjennom samlingane museet forskar og formidlar. Museet 

ønsker å spegle mangfaldet av den historiske veksten og utviklinga på ulike felt tilhøyrande vårt 

distrikt som både innflyttaren og seinare generasjonar kan identifisera seg med. Jærmuseet forvaltar 

store samlingar knytt til landbruk, industri, handverk, kystkultur, luftfart, militærmakt og litteratur.  

Samlingane er bygde opp over tid, gjennom varierande grad av aktiv og passiv innsamling, og ber 

preg av dette. Samlingane er samansette og omfattar eit breitt spekter av materialtypar, som tre, 

metall, glas, tekstil, plast og keramikk, ofte i kombinasjon i same objekt. I tillegg varierer 

gjenstandane betydeleg i storleik, frå små objekt som nåler til større gjenstandar som maskinar og 

fly. Dette gir ulike og til dels komplekse krav til bevaring og forvaltning. 

Ein del av samlinga er såkalla «working objects», der funksjon og bruk er ein viktig del av den 

kulturhistoriske verdien. I tillegg har Jærmuseet ei pedagogisk samling som er lagt til rette for aktiv 

bruk. For desse inneber forvaltninga ei avveging mellom bruk og slitasje, og krev særskilde rutinar 

for vedlikehald, dokumentasjon og risikovurdering. 

 

Dei viktigaste temaa i samlinga 
 

Landbruk – samlingar med vekt på tidleg mekanisert jordbruk 

Jærmuseet forvaltar sju gardsbruk på rot. Det er bustads- og driftsbygningar med større eller mindre 

del av innmark og utmark i museumsvern: Fire bruk i Hå, eitt i kvar av kommunane Gjesdal, Sandnes 

og Randaberg. På fire av desse gardsbruka er inn- og utmark verna på ein slik måte at museet reknar 

kulturlandskapet som del av samlingane. Gardane har varierte ressursar frå kystnært til låghei. 

 

 
Jærmuseet er regionmuseum for kommunane Randaberg, Sola, Klepp,  

Time, Hå, Gjesdal og Sandnes, med anlegg i alle kommunane.  
Det er også eitt av landets 13 regionale vitensenter, med ansvar for Rogaland.  
Museet driv dokumentasjon og innsamling av historie- og tradisjonskunnskap,  

og brukar dette materialet til å formidla naturvitskap og teknologi innanfor  
ei historisk, kulturell og almenndannande ramme.  

Nokre av samlingane har også interesse i nasjonalt perspektiv. 

Sosialt er dei fleste i mellomsjiktet. Byggjeår spenner frå 1715 til 1950. Alle gardsbruka har vore i 

drift. Folk har budd på gardane fram til omlag 1950–1980. Desse gardane har alle kome i 

museumsvern fordi dei var prega av mindre fornying enn andre gardar i bygdene. Både bustads- og 

driftsbygningar på ein gard vil bli modernisert, påbygd og endra over tid, for å samsvara med 

levemåte og drift på garden. Difor finn ein spor etter ulike driftsmåtar og levesett i bygningane. Det 

gjeld også desse gardane. Alle gardsbruka blei tilpassa hestemekaniseringa, dvs. tidleg mekanisert 

landbruk. Ingen av bygningane er prega av dagens mekaniserte landbruk, men ein del av innmarka 

har blitt/blir nytta i moderne gardsdrift. Bygningane er restaurerte etter dei kom under 

museumsvern. Det betyr at dei ikkje lenger er slik dei siste bebuarane forlét dei. Gardsbruka er 

utstyrt med innbu og gardsutstyr frå ulike tidsperiodar, det meste frå tida mellom 1850 og 1960. 

Museet har i tillegg gjenstandar (pedagogiske samlingar) som kan nyttast til demonstrasjon og bruk.  

Jærmuseet har store samlingar av hestereiskap, frå sist på 1800-talet og fram til omlag 1960. 

Høyland bygdemuseum var med på innsamlinga av Nyare landbruksminne i 1980, ei samling som 

Jærmuseet har overteke, saman med tilsvarande materiale frå dei andre bygdemusea på Jæren. 

Museet si store traktorsamling høyrer også inn i den tidlege mekaniseringa. Det meste av 

landbruksreiskap og traktorar er av same type som har vore brukt over heile landet. Jærmuseet sine 

eigne, og dei gamle bygdemusea musea sine samlingar, har i all hovudsak sitt opphav på Jæren. Dei 

er anten produsert eller har vore i bruk her. Likevel har traktorsamlinga heile landet som proveniens. 

Målet med denne er å dokumentera traktorar i bruk på nasjonalt plan.  

I 1964 var det like mange arbeidshestar som traktorar på norske gardsbruk. Fram til denne tid blei 

mykje hestereiskap tilpassa traktoren, sjølv om det også var blitt laga ny traktortilpassa reiskap. Men 

etter denne tid har drifta i jordbruket endra seg mykje. Både driftsbygningar, reiskap og utstyr har 

blitt tilpassa yrkesbonden på store gardar. Dette er gjenstandar som Jærmuseet har begynt å få i 

samlingane, men som me ikkje dekker godt nok per dags dato.  

Jærmuseet har gjort ein del for å dokumentera endringane og samtida. Prosjekt som «Bonde eller 

kone» om kvinnerolla i landbruket på Jæren i 1946 og 1996; «Plast i jordbruket» om tida 1950–1975; 

«Mjølk eller gulrot» – ein jærsk gard i år 2000, potetål 2008 og «Pels» – nedlegginga av 

pelsdyrnæringa i 2025.  

Gjennom samtidsdokumentasjon har museet samlingar på tema som veksthus og den jærske 

utnyttinga av utmark og fjellbeite. Prosjektet om driftesmalen i Sør-Rogaland 1830–1994, er blitt 

følgt opp med samtidsdokumentasjon i 2015–2016. 

Jæren utvikla seg på 1900-talet til å bli eit av dei viktigaste landbruksområda i Norge. Det er ein 

posisjon regionen ennå har. Etter 1970 er bonden gradvis blitt ein spesialisert fagperson, gardane er 

færre og større, utstyret meir maskinelt og automatisert. Museet sine sju gardsbruk viser eit godt 

tverrsnitt av bondesamfunnet på Jæren fram til 1960-talet. Saman med husmannsplassen som Time 

kommune eig, utgjer desse gardstuna ei god dokumentasjon av levekår på Jæren. Ingen av 

bygningane er flytta og viser derfor, i ulik grad, det kulturlandskapet som er del av garden. 

Samlingane av traktorar og mekanisert landbruksutstyr er representative for norsk landbruk på 

1900-talet fram til 1960-talet. Etter den tid er samlinga noko meir sparsam sjølv om museet har 

prioritert å ta inn nokre gjenstandar som dokumenterer det meir moderne landbruket, blant anna 

ein mjølkerobot.  

Gjennom 1900-talet blei Rogaland, med Jæren i fokus, sjølve husdyrfylket i landet. Kylling og gris er 

to produksjonar som tidleg blei spesialiserte. Det speglar seg i samlingane vår. I 2025 blei 

pelsdyrnæringa nedlagt. Jærmuseet har dokumentert og aktivt samla inn gjenstandar, foto og 

arkivmateriale knytt til denne næringa.  

 

Handverk, industri og småindustri 

Næringslivet på Jæren har vore og er framleis eit prioritert samlingsfelt i Jærmuseet. Det er grunna i 

den sterke stillinga industrien har i regionen. Sandnes var på frå slutten av 1800-talet og det neste 

hundreåret ein allsidig handverks- og industriby. Utover Jæren var det ei mengd bygdesmier og 

meieri som utvikla seg til fabrikkar knytt til landbruket. Jærmuseet har samlingar knytt til ulike 

handverk som seinare gjekk vidare til industriproduksjon i større eller mindre skala. Slik blir desse 

samlingane viktige for å sjå på utviklinga frå småindustri til fullskala industriproduksjon.  

Jæren har hatt den største produksjonen av landbruksreiskap i Norge og er framleis storleverandør 

av utstyr knytt til landbruk. Jærmuseet har både bygningar, arkiv, produkt og annan dokumentasjon 

av dette feltet, alt frå små handverksarkiv til bedriftsarkiv frå den største bedrifta, Kverneland ASA. 

Eldste minne om produksjon av landbruksreiskap er tre utstyrte smier i Gjesdal og Hå; Gjesdal 

Ljåfabrikk med utstyr var i drift 1912–1936, Ljåsmia med bakaromn på Indre Lima var i drift om lag 

1890–1920, samt Smia på Motland som var i drift 1851–1905.   

Gjenstandsamlinga omfattar produkt frå store og små produsentar, og arkiv frå forhandlarar av 

reiskap og utstyr til landbruket. I prosjektet «Teknologisk endring og produktutvikling» (1995) blei 

Nasjonalt perspektiv 

arbeidsprosessar, arbeidsorganisering og arbeidsmiljø dokumentert slik det var i første del av 1900-

talet i fleire av reiskapsfabrikkane. Historia og produksjonen av rundballepakkaren i Kverneland – 

Nærbø/Underhaugs fabrikk blei dokumentert på film (2004). Jærmuseet har og ei større samling 

industrirobotar som dokumenterer den tidlegaste utviklinga frå 1960-talet både i Trallfa, Øglænd og 

TESA-roboten. 

Jæren var også den store plogsmia der storparten av norsk landbruksreiskap blei utvikla og 

produsert. Det begynte med J.A. Budde på 1850-talet. Serigstad, Raugstad, Kverneland og Kyllingstad 

var alle etablerte før 1900. Underhaug Fabrikk kom til i 1907. Gjennom heile 1900-talet auka 

produksjonen, kombinert med utvikling av nye produkt og nye marknader. Mykje av dette er godt 

dokumentert i Jærmuseet sine samlingar. 

 

 

Næringsmiddelindustrien 

Mølleindustrien på Jæren var omfattande, og Jærmuseet forvaltar seks kvernhus og utstyr i ulike 

kulturlandskap på Jæren. Krossens havremølle, Sandnes, består av møllebygning med alt utstyr, 

bustadhus med to leilegheiter og bedriftsarkivet. Produksjonen blei videofilma før nedlegging i 1988. 

Museet har viktig arkivmateriale frå meierihistoria og gjenstandar og fotosamling knytt til Jæren 

meieriskule, samt gjenstandar og arkiv frå fleire av Jærens meieri og ysteri. 

75% av norske havregryn blei produsert i og rundt Sandnes på 1930-talet. Krossens havremølle 

representerer viktig småskala matproduksjon på 1900-talet, også nasjonalt. Meieri har det vore over 

heile landet, men frå slutten av 1990-talet er få og store meieri. Det største i landet (Tine Meieriet 

Jæren) er lokalisert på Nærbø og er nabo med museet. 

Tekstilindustrien 

Klede- og skoproduksjon i heimen er dokumentert i samlingane. Frå 1900-talet har museet samlingar 

knyta til «spødakåner», sydamer og skomakarar. Trebunnproduksjon blei dokumentert med film og 

gjenstandsmateriale. Utstyr, maskin og sko frå Sandnes Skofabrikk blei tatt inn i samlinga, begge 

deler på 1990-talet. I prosjektet «Strikkemaskiner» (2016) blei tre av museets strikkemaskiner brukt 

til å rekonstruera og dokumentera dei produkta «spødakånene» bygde sin heimeindustri på. Museet 

har i mange år prioritert innsamling frå tekstilindustrien: Arkivmateriale frå tidleg tekstilindustri i 

Gjesdal og Sandnes. Maskinar, utstyr og produkt frå Smedstad strømpefabrikk (1935–1985), Olav 

Saltes Strømpefabrikk og Hana Småindustri og strikkevarefabrikk (1950–60-talet) representerer 

småindustrien. Dei større ullvarefabrikkane på Jæren er dokumentert gjennom film/foto, noko 

produkt og arkiv. Jonas Øglænds konfeksjonsfabrikk og De Forenede Ullvarefabrikker (DFU) er også 

godt representert i samlingane. 

Jæren og Dalane produserte strikkevarer og vevde varer for sal utover eigen marknad frå 1700-talet. 

Den første ullvarefabrikken i regionen kom i 1870. Gjennom 1900-talet var det eit utal av spinneri, 

veveri og trikotasjefabrikkar. Dei produserte garn, stoff, sokkar, kufter, badedrakter og sportstøy. I 

dag er tekstilindustrien liten, både nasjonalt og lokalt. Men Sandnes har framleis ein garnprodusent 

som er stor både nasjonalt og i Norden. 

 

Sandnes byhistorie 

Sandnes er administrasjonssenteret i Sandnes kommune og har ei rik historie. Byen blei tidlig ei 

viktig hamn på Jæren, og utvikla seg som strandstad. Det fekk status som ladestad i 1860. Sandnes er 

kjent for sin teglverk og pottemakarindustri, samt nyare produksjon av tekstilproduktar og syklar. I 

dag har byen stolte tradisjoner knytta til industri, handel og handverk, og den har en viktig rolle i 

regionens utvikling. Det ble etablert teglverk på staden i 1784. Sandnes er i dag et viktig 

handelssentrum. 

 

Nasjonalt perspektiv 



   

 

  
 

44 

 

 

Jonas Øglænd AS – handel, sykkel og konfeksjon 

Jonas Øglænds Bedriftsmuseum samla inn materiale som dokumenterte krambutida, sykkelfabrikken 

og konfeksjonsfabrikken. Det finst ei stor samling av trøsyklar og motorsyklar – mopedar. 

Konfeksjonsfabrikken og handelen er ikkje like godt representert i gjenstandssamlinga. Men foto-, 

katalog- og reklamemateriell dokumenterer alle delar av firmaet som har historie i Sandnes frå 1868 

til 2000. 

Jonas Øglænd opna krambu i Sandnes i 1868. Han utvida snart handelen og firmaet opna 

sykkelfabrikk i 1906 og konfeksjonsfabrikk i 1926. Sandnes byhistorie omtalar 1950–60-talet som Ø-

byen. Bedrifta var den dominerande i ein by med eit mangfaldig næringsliv. Museet forvaltar her ei 

samling av nasjonal verdi. 

 

Leirvare – frå potteri til porselen  

Sandnesmuseet prioriterte innsamling frå teglverk, potteri og nyare keramikk. Dei intervjua tilsette i 

potteria, og hadde eiga utstilling på temaet frå 1991. Jærmuseet har vidareutvikla dette og skreiv i 

2012 avtale med Figgjo AS om å overta deira samling av Figgjo- og Stavangerflint-produkt, samt arkiv 

og fotosamlingar. Museet prioriterer dokumentasjon og laga i 2013 filmen «Pisa og felt». Til ein viss 

grad har museet også materiale frå betongindustrien. Den representerer ei vidareføring av 

teglindustrien. 

Sandnes fekk det første teglverket på Vestlandet i 1783. I meir enn to hundre år var det teglverk her. 

Då siste teglverk blei nedlagt i 1994 var det berre eitt til i landet. Potteria har like lang historie i 

Sandnes. Det utvikla seg frå sist på 1800-talet til å bli nærast industriell framstilling, ei utvikling ein 

ikkje finn andre stader i landet, og som difor har nasjonal interesse. Frå 1920-åra utvikla potteria 

finare keramisk produksjon i tillegg til tradisjonelle potteriprodukt. Etter 1945 blei Figgjo Fajanse og 

Stavangerflint to viktige industribedrifter med mange hundre tilsette. I dag er Figgjo AS einaste 

porselensbedrifta i Norge som har mest all produksjon lokalt. Jærmuseet har betydelege samlingar 

som dokumenterer denne utviklinga. 

 

Nasjonalt perspektiv 

Nasjonalt perspektiv 

Trevare – møbel- og ferdighusproduksjon 

Møbel- og ferdighusindustrien har lenge stått på lista over viktige tema. Museet har utstyr og 

maskinar frå småskala møbelproduksjon. I 2016–2017 ble det gjort innsamling og dokumentasjon av 

møbelproduksjonen i og rundt Sandnes. Museet har samla inn gjenstandar, arkiv og fotomateriale 

som gjev ei god representasjon av trevare- og møbelproduksjonen på Jæren, blant anna fleire 

småmøblar, fotomateriale og arkiv knytt til Aase Dreieri, Ernst Østvold, Sæland Møbelfabrikk og Sola 

Møbler.  

Jæren, og då i særdelesheit Sandnes-regionen, har ein rik møbeltradisjon og har husa over 70 ulike 

møbelprodusentar. Særleg i tida etter andre verdskrig var møbelproduksjonen stor. Produkta vert 

seld i Noreg og ein stor del vert eksportert. Sandnes blei størst i landet på småmøblar.  

  

Kystkultur – navigasjon og sjøredningsteneste 

Navigasjon og redning knyta til ferdsel på sjøen er eit tema som blir dekka av Jærmuseet når me ser 

alle samlingane under eitt. Det er historie med nasjonale dimensjonar. Samlingane dokumenterer 

sjøredningsstasjonane langs jærkysten i tida 1850 til 1950-åra ved Varden Sjøredningsmuseum. På 

flymuseet har ein helikopter frå Redningstenesta og objekt frå Hovudredningssentralen på Sola. 

Tungenes fyr er eit av fyra langs jærkysten, og i tillegg del av det nasjonale Kystverkmuseet. På 

Tungenes er alle fyrbygningane bevarte. Sjølve fyret er innreidd med bustad frå 1930-talet. Losane 

og trafikksentralane er prioritert tema for dokumentasjon og forsking. Desse er dokumentert 

gjennom arkiv, intervju, gjenstandar og foto.  

Havet utanfor Rogalandskysten kan vera ein farleg farveg. Fyra utgjorde saman med lostenesta, 

sjømerka og hamner ein maritim infrastruktur som var ein føresetnad for påliteleg sjøtrafikkavvikling 

døgnet rundt. Parallelt med fyrutbygginga på 1800-talet blei det sett opp redningsstasjonar på 

Jæren. Forlisa blei færre. Sjøen er framleis livsåra i Rogaland og på Jæren. «Oljå» er ute på havet og 

Kårstø er Europa sin største utskipingshamn for gass. Ferdsla sikrast med moderne teknologi på 

Hovudredningssentralen i Sola og sjøtrafikksentralen på Kvitsøy. Stabil og sikker farlei på havet er ein 

av føresetnadane for handel og kommunikasjon i denne regionen. 

Nasjonalt perspektiv 

Nasjonalt perspektiv 

Luftfart i sivilsamfunnet, krig og forsvar 

Gjennom samlingane til Flyhistorisk Museum Sola (FMS) har museet sentrale samlingar knytt til 

luftfart med eit lokalt utgangspunkt. Med etableringa av Noregs første landflyplass i 1937 blei 

området svært viktig militært. Den tyske utvidinga av flyplassanlegget førte til at området gjekk inn i 

den kalde krigen som eit av dei viktigaste forsvarspunkta i Noreg. Flyhangaren, 720-brakka og 

torpedoverkstaden i Sømmevågen er sentrale, saman med splinthangaren ved Løwenstrasse. Siste 

skot på stammen er ein ny hall som viser utstillinga «Vi som fløy under den kalde krigen». Knytt til 

dette arbeidet finnast ei samling av over 80 intervju med militærflygarar som tenestegjorde for det 

norske forsvaret under den kalde krigen. Samlingane er knytt til militær og sivil luftfart. Museet har 

laga ein eigen samlingsplan for FMS kor målet er å få større fokus i innsamling og dokumentasjon. 

 

Sola fekk den første sivile landflyplassen i Noreg i 1937. Då tyskarane invaderte Noreg 9. april var 

angrepet på Sola høgt prioritert. Her fekk me også verdas første dropp av fallskjermsoldatar på ei 

slagmark. Etter krigen blei Sola ein sentral flyplass både militært og sivilt. På starten av 1950-tallet 

var Sola nokre år Noregs største jagarflybase. I toppårene 1954 / 55 hadde rundt 100 militærfly Sola 

som heimbase.  Flystasjonen heldt si sentrale rolle for det norske luftforsvaret og allierte 

forsterkningsstyrker i fleire tiår.” 

 

I nyare tid anla NATO eit Joint Warfare Center på Jåttå, noko som understrekar den strategiske 

plassen regionen har i ein større samanheng. Store delar av FMS sine samlingar har opphav utanfor 

Jæren, og også langt utanfor Noreg sine grensar, men mange av objekta har tilknyting til anten Sola 

flystasjon eller Sola flyplass. 

 

Nasjonalt perspektiv 

Litteratur og samfunnsdebatt – Arne Garborg og Hulda Garborg 

Då Garborgsenteret blei konsolidert med Jærmuseet i 2012, overførte Time kommune også 

forvaltinga av Arne Garborg sin barndomsheim Garborgheimen og sommarbustad Knudaheio til 

Jærmuseet. Museet sine samlingar frå kvardagslivet og landbruket på Jæren i levetida til Arne 

Garborg (1851–1924) er også  viktige i denne samanhengen. 

Arne Garborg var ein av dei store forfattarane i Norge i si samtid. Mange av verka hans lever 

framleis. Hulda Garborg (f. Karen Hulda Bergersen, 1862–1934) var forfattar, og også blant dei 

fremste pådrivarane for den nasjonale norske kulturreising rundt 1900, innan teater, dans, bunader. 

Saman var ekteparet viktige samfunnsdebattantar. Garborgheimen og Knudaheio blei tekne vare på 

og har gjennom alle år vore formidlingsanlegg for Arne Garborg sin litteratur. Livskrafta i arbeidet til 

kunstnarparet ser ein også i arbeidet for å etablera og utvikla Nasjonalt Garborgsenter. 

 

 

Nasjonalt perspektiv 

Museums- og samlingsstruktur 
 

Jærmuseet blei stifta i 1985, og har samla inn gjenstandar, fotografi, levande bilde, lydopptak og 

privatarkivmateriale sidan då. Museet eig også bygningar med tilhøyrande tomteareal på Kvia, 

Audamotland og Refsnes i Hå. I perioden 2002–2012 tok Jærmuseet over forvaltinga av 

museumseiningane i stiftarkommunane: Hå, Gjesdal, Klepp, Time, Sandnes, Sola og Randaberg. 

Avtalane om drift og forvalting av dei ulike museumseiningane i stiftarkommunane slår fast at 

kommunane framleis eig dei bygningane og objekta som var samla inn fram til avtalane blei signerte. 

Spesifikk innsamling til desse museumseiningane blei då avslutta. Unntaket er Stiftelsen Flyhistorisk 

Museum Sola. Her vert tilvekst godkjent av Jærmuseet, men objekta er stiftinga sin eigedom. 

Gjevarar kan eventuelt gje objekta til Jærmuseet si samling. Samlingane Jærmuseet forvaltar er 

innkome i perioden frå 1920-talet til dags dato. At innsamlinga til dei kommunale musea blei 

avslutta, inneber ikkje at innsamling til temaa desse samlingane dekker er avslutta. Innsamlinga 

fortsett innan dei område Jærmuseet prioriterer i sin samlingsforvaltingsplan.  

For ei nærare beskriving av samlingshistorikken, viser vi til Felles dokumentasjons- og 

innsamlingsplan for museene i Rogaland (2017). 

 

 

Anlegg og samlingar som Jærmuseet har drifts- og/eller forvaltingsansvar for 
 

Kommune/Museum Bygningar – historikk Samlingar – historikk Konsoliderings-/ 
forvaltingsavtalar 

Hå / Jærmuseet Kvia, 
seinare Vitengarden  

Kviagarden 
Audamotland 
Halmlute på Refsnes  

 Hå kommune overførte 
Kviagarden i 1991 og 
Audamotland og halmluta på 
Refsnes i 1994.  

Hå kommune    

Nærbø bygdemuseum 
/ Rogaland 
folkemuseum 

Rogaland Folkemuseum 
hadde Grødalandstunet, 
Smia på Motland, og 
kvernhus og naust på 
Varhaug. Alt blei 
seinare overført til Hå 
bygdemuseum. 

Samla inn frå 1940-
talet – 1000 
gjenstandar flytta til 
Grødaland i 1954.  

Rogaland folkemuseum blei 
lagt ned i 1983 og alle 
bygningane overført til Hå 
bygdemuseum.  
Hå bygdemuseum konsolidert 
med Jærmuseet i 2002. 

Varhaug 
bygdemuseum – 
bytta namn til Hå 
bygdemuseum i 
1965. 

Varhaug Bygdemuseum 
vert opna og overlevert 
til Varhaug kommune i 
1959. 

Innsamling frå 1955.  
Samla inn 1055 
gjenstandar frå 1955-
1960. Stilt ut i kjellar på 
Rådhuset i 1961 og 
magasinert i Løge-løa 
på Vigrestad.  

Kommunesamanslåing 1964, 
Nærbø og Ogna blei til Hå 
kommune. 
Hå bygdemuseum konsolidert 
med Jærmuseet i 2002. 

Varden 
Sjøredningsmuseum 

Spesialbygd 
utstillingslokale på Ogna 
camping, 1977. 

Redningsbåten Trygg; 
redningsutstyr 

Rogaland folkemuseum lagt 
ned i 1983 – bygningane 
overført til Hå bygdemuseum, 
konsolidert med Jærmuseet i 
2002. 

Gjesdal kommune    

Gjesdal 
bygdemuseum 

Utstilling i skulehuset på 
Bollestad i 1977.  
Limagarden - blei en del 
av museet i 1985.  
Ljåsmie på Indre Lima 
og Kvernhus på Ytre 
Lima på 1980 tallet, 
Gjesdal Ljåfabrikk i 
1988 

Starta som eit privat 
samling av gjenstandar 
(990 gjenstandar), som 
blei til Gjesdal 
bygdemuseum, eigd av 
Gjesdal kommune. I 
tillegg til over 1000 
gjenstandar frå 
Limagarden. 740 foto 

Bygdemuseet var kommunalt 
og Jærmuseet overtok drifta 
av Gjesdal bygdemuseum i 
2004.  
Før det (frå 1986–2004) var 
Jærmuseet fagleg rådgjevar 
for museumsarbeidet i Gjesdal.  

Time kommune15    

Time kommune  Garborgheimen (freda 
bygg). Knudaheio, gitt 
av Hulda Garborg til 
Time kommune i 1924. 
Garborgsenteret opna 
2012  

 Frå 2012 overtok Jærmuseet 
forvaltinga av Garborgheimen 
og Knudaheio med bygg og 
innbu. 
Overtok forvaltninga av 
Garborgsenteret i 2012 

Klepp kommune    

Klepp bygdemuseum, 
Haugabakka 

Bygd opp av frivillige 

frå 1920-talet. 
Skulehuset (første faste 
skule i Klepp) opna som 
bygdemuseum 1954. 
Folgehuset (frå 
Stangeland) gitt til 
Klepp kommune i 1986. 

Bygdesamlinga er stilt 
ut i loftet på skulehuset.  
Noko er lagra i 
kjellaren på Folgehuset 
og i Underjordisk 
Magasin på Nærbø. 

Frå 2006 avtale med Klepp 
kommune om drift og 
forvalting av bygningane og 
utstilte og magasinerte 
gjenstandar. 

Sandnes kommune    

Høyland 
Bygdemuseum 
(1931–1987). Skifta 
namn til 
Sandnesmuséet i 
1987. 
 
 
 
  

Thranegården– med 
våningshus (freda) 
 
 

Høyland bygdemuseum 
oppretta av Høyland 
kommune i 1931. 1800 
gjenstandar pr. 1970.  
Overlèt sitt 
landbrukshistoriske 
materiale til Jærmuseet 
i 1985.   
 
Høyland bygdemuseum 
flyttet sine utstillingar 
frå Skeiane til 
Thranegården på slutten 
av 1960-tallet.  
Flyttet alle gjenstandar 
frå Thranegården til 
Åmøy i 2002.  
Våningshuset blei 
innreidd med møblar og 
innbu frå 1800-talet. 

Skifta namn til Sandnesmuséet i 
1987, innsamling blei frå då 
meir retta mot industri. 
Blei konsolidert i 2002 med 
Jærmuseet.  
 
 
Høyland kommune overtok 
Thranegården i 1962 (senere 
Sandnes kommune 1965).  
 

 
15 Time kommune eig og forvaltar Time bygdemuseum, som har utstilling på loftet i samfunnshuset på Undheim, 
med omlag 2000 gjenstandar. Time historielag formidlar i museet. Time bibliotek si fotosamling er registrert i 
Jærmuseet sin Primus-database, og museet har sikringskopi av fotoa. 

Løa vert brukt som 
utstillingslokale for 
lokale kunstnarar i dag. 
  

 Kvernhus på Eskeland, 
Gjesteland og 
Nordland. Eigd av 
Jærmuseet.  

Høyland bygdemuseum 
restaurerte kvernhus og 
tørkehusa på 1970-og 
80 talet. 

 

 Snikkarverkstad med 
innbu 

Høyland bygdemuseum 
fekk restaurert 
snikkarverkstaden til 
Thore Ø. Vagle i 1976. 
Verkstaden er frå 1870 
åra. 

 

Sandnesmuseet 
(1987–2002) 
 

 Sandnesmuseet blei 
konsolidert med 
Jærmuseet i 2002. Då 
inneheldt samlingane 
frå det opphavelege 
Høyland bygdemuseum: 
8 bygningar, ca. 8 000 
gjenstandar, 9 333 
foto, 39 lydopptak, 26 
hyllemeter med arkiv og 
ein båt. 

Samlingene eies av Jærmuseet 

Jonas Øglænds 
bedriftsmuseum 
(1982–2001) 
 

Øglændsamlingen vert 
overført  

Innsamling frå 1980-
talet. Opna for 
publikum i 1982. 
Bedriftsarkivet er 
overlevert til 
Statsarkivet, men 
fotosamlinga, katalogar 
og reklamemateriell er i 
bedriftsmuseet. 
Innsamling til museet 
heldt fram like til 2001. 

 

Krossens Havremølle 
museum (1996–2001) 
 
 

Mølle frå 1912. 
Sandnesmuseet 
arbeidde for å få mølla 
freda. Det resulterte i at 
kommunen kjøpte mølla 
og dreiv ho som eit 
møllemuseum fram til 
konsolideringa i 2002.  
møllebygningen og det 
eldste av dei to 
bustadhusa 

Alt mølleutstyr er 
bevart. 
 
Forslag: 
Eigd av Sandnesmuseet 
pr. 2002: 
2 bygningar, ca. 300 
gjenstandar, nokre foto, 
lyd- og filmopptak og 
bedriftsarkiv. 

Ved konsolideringa med 
Jærmuseet i 2002 (som eining 
under Sandnesmuseet) inneheld 
samlingane 2 bygningar, ca. 3 
00 gjenstandar, nokre foto, 
lyd- og filmopptak og 
bedriftsarkiv. Jærmuseet eig 
desse samlingane. 

Sola kommune    

Flyhistorisk Museum 
Sola 
 

Bygd opp av frivillige 
som ei eigarstifting.  

Samlingane inneheld 6 
bygningar og anslagsvis 
990 gjenstandar - av 
dei 50 fly og helikopter, 
1000 fotografi og 6 
lydopptak. 

Stiftelsen Flyhistorisk Museum 
Sola eig samlingane. 
Avtale om drift og forvalting 
frå 2012. 

 Utstilling i hangaren 
(bygning eigd av 
Rogaland 
fylkeskommune) 

 720-brakka i 
Sømmevågen (eigd av 
Avinor) 

  

 Ny hangar og 
foajebygg (eigd av 
Venneforeningen / 
Stiftelsen Flyhistorisk 
Museum Sola) 

  

 Hangar på Stangeland 
(magasin) eigd av Sola 
kommune 

  

Befalsforlegningen Eigd og forvalta av Sola 
kommune.  

Lager/magasin i 
underetasjen i 
befalsforlegninga i 
Sømmevågen.  

Samlingar knytt til Flyhistorisk 
Museum Sola og Jærmuseet.  

Torpedoverkstedet Eigd av Sola kommune  Jærmuseet forvaltar 
utstillingsarealet. 

Randaberg kommune    

Randaberg 
bygdemuseum - 
Vistnestunet 

RB starta som privat 
samling i 1953, overtatt 
av kommunen i 1975. 
Utvida med Vistnestunet 
i 1976. Kommunen eig 
bygningane. 

Kommunen eig 
samlingane: 
3 bygningar, ca. 1000 
gjenstandar, 4000 
fotografi, 7 båtar.  

Jærmuseet forvaltar 
samlingane og bygningane 
sidan 2009. 

Magasin i kyllinghuset 
i Tungevågen 

Gjenstandar frå 
Randaberg 
bygdemuseum 

  

Sjøbruksutstilling i 
hønsehuset i 
Tungevågen 

Gjenstandar frå 
Randaberg 
bygdemuseum 

  

Tungenes fyr (freda) Eigd av Randaberg 
kommune sidan 1994. 
Inkl. permanent utstilling 
av 35 måleri av Oscar 
Sørreime som kommunen 
fekk i eige i 1989. 

Gjenstandane på fyret 
er eigd av Randaberg 
bygdemuseum. 

Fyret driftast av Jærmuseet. 
Har sidan 2008 som del av 
Kystverkmusea. 
Jærmuseet forvaltar 
gjenstandane, 

Vedlegg 1 – Ord og omgrep i planen 

Ord/omgrep Kort forklart 

Aksesjon, aksesjonering At eit objekt blir tatt inn i museumssamlinga. 

Aktiv innsamling At eit objekt blir tatt inn i samlinga basert på ei vurdering om at det 
utfyller samlinga, basert på innsamlingsplan eller i samband med eit 
dokumentasjonsprosjekt. Anna er passiv innsamling. 

Aktiv konservering Sjå Konservering 

Analog(t)  Fysisk materiale i samlingane, i motsetnad til digitale avfotograferingar 
eller digitalt skapte objekt. 

Asta 5 / Asta 7 Ei programvare for beskriving og forvalting av eldre, avslutta arkiv. 

Avhending At eit museumsobjekt skiftar eigar, for eksempel med at det blir ein 
rekvisitt, eller med at eigarskapet overførast til ein annan institusjon.  

DAMS Digital Assets Management System; skylagring av mediefiler. 

Deaksesjonering At eit museumsobjekt blir tatt ut av samlinga, ved avhending eller 
destruering/kassering.  

Destruering el. kassering. Betyr at objektet blir øydelagt, f.eks. at eit arkivstykke blir 
makulert. 

Digitalisering  Det å lage ein digital representasjon av eit objekt, ei digital foto-, film- 
eller lydfil; i dag ofte kalla digitisering eller mediekonvertering 

Digitalt skapte objekt Gjenstandar, foto/film/lyd og arkivmateriale der vi ikkje har eit fysisk 
eksemplar, for eksempel foto tatt med digitalt kamera. 

Dokumentasjon Både av tema/kulturarv og av museumsobjekta (metadata). 

Etterslep Tidlegare innkome materiale som enno ikkje er registrert eller 
katalogisert (eng. ‘backlog’). 

Falt i det fri Omgrep for (særleg foto-)materiale som ikkje lenger er bunde av 
opphavsrett eller personvern. 

Frysing Mogleg behandlingsmåte for museumsobjekt som har angrep av 
skadedyr eller mugg; sjå også Varmekammer. 

Førebyggande konservering Sjå Konservering. 

Heilskapleg 
samlingsutvikling 

Inkluderer innsamling, registrering, tilgjengeleggjering, deaksesjonering 
og bevaring – fagleg baserte prioriteringar og vurderingar av kva som 
skal inn i og ut av samlingane. 

Helseskadelege stoff Kjemikaliar og andre stoff i/på museumsobjekt eller bygningar. Blant 
anna asbest, bly, arsenikk, kvikksølv, muggsopp, insekt- og 
soppdrepande middel, naftalen, DDT, avgassar, og radioaktiv stråling. 

Housekeeping Omgrep for drift/administrasjon av eit historisk hus, som dekker blant 
anna reinhald, førebyggande konservering, skadedyrkontroll, 
klimaovervaking og UV-kontroll. 

Innsamling Ei bevisst handling for å ta inn objekt til museumssamlinga, i form av 
gåvetilbod eller museet sin eigen innhenting av materiale. 

Inventarkontroll Kontroll over faste samlingar, innlånte og deponerte objekt og objekt 
som er tatt inn til vurdering for aksesjon. 

IPM Integrated Pest Management, integrert skadedyrkontroll. 

Katalogisering Systematisk beskrivande register over objekta i ei samling. Sjå også 
Registrering 

Klimakontroll Kontroll på temperatur og luftfukt i eit rom, f.eks. med avfukting. 

Konservering Tiltak som forlengjer eit museumsobjekt si levetid. Tiltak kan vere 
førebyggande (preventiv) eller aktive (inngripande, stabiliserande).  

Levande bilde Film- og videoopptak, både analogt og digitalt. 

Levande samlingar Samlingar av dyr eller planter, kulturlandskap eller museumshagar.  

Magasin Eit depot for museumssamlingar som er bygd for eller spesialtilpassa 
for kulturhistorisk materiale, og blant anna tilfredsstiller krav til 
trygging, klimakontroll og miljøovervaking. Anna kallast for «lager». 

Mangfald Samfunnet sine mange variasjonar av grupper, kjønn, klasse, etc. 

Materiell og immateriell 
kulturarv 

Samlingar av fysiske (materielle) objekt frå fortid og samtid, samt 
dokumentasjon og vidareføring av deira bruk og funksjon gjennom 
praksis, foto/film og intervju. 

Metadata Nedskrivne opplysingar om eit objekt. 

Miljøovervaking Måling og evaluering av faktorar som temperatur, luftfukt, skadelege 
stoff over tid, for å vurdere å sette inn tiltak viss miljøet krev det. 

Museumsobjekt Gjenstand, bygning, foto, film, lydopptak, m.m. som museet forvaltar. 

Opent magasin Eit magasin der delar av museumssamlinga blir gjort fysisk og/eller 
visuelt tilgjengeleg for publikum, og samtidig blir forsvarleg bevart. 

Opphavsrett Vern av skaparen sine rettar til verk som er uttrykk for ein original og 
individuell skapande åndsinnsats. Gjeld til 70 år etter skaparen sin død. 

Passiv innsamling Sjå Aktiv innsamling. 

Pedagogisk samling Museumsobjekt som kan brukast til demonstrasjon og undervisning, og 
dermed ikkje skal bevarast for alltid. 

Personopplysing, 
personvern 

Namn og andre opplysingar om ein person, samt eit foto utan namn, er 
personopplysingar. Personvern er vern mot misbruk av opplysingane. 

Primus Win / Primus Web Norskutvikla museumsdatabase. Primus Win = Windows-basert; Web = 
web-applikasjon. Desse har ei tid eksistert side om side, men når vi går 
over til Primus 10, forsvinn begge. 

Primus 10 Spectrum-tilpassa versjon; eit betre forvaltingsverktøy for sikker og 
effektiv handtering av digitale objekt, metadata og prosedyrar. 

Prioritering Val av kva objekt/samlingar som for eksempel skal reviderast, 
konserverast eller deaksesjonerast, basert på faglege vurderingar. 

Privatarkiv Fysiske eller digitale arkiv skapt av bedrifter, organisasjonar etc. 

Proveniens Eit objekt sin historie; kvar kjem det frå, kven har eigd det, osv.  

Registrering Nedteikning av metadata om eit museumsobjekt i museumsdatabasen. 
Sjå også Katalogisering. 

Rekvisitt Ein rekvisitt er ikkje ein museumsgjenstand, men blir gjerne brukt i 
utstillingar eller formidlingssamanheng. 

Restaurering Bringe tilbake til opprinnelig tilstand; sette i stand. 

Revisjon Kontroll og forbetring av opplysningane om museumsobjekta i 
museumsdatabasen. 

Samlingsmobilitet Eit omgrep for tilgang til og bruk av museumsobjekt, både fysisk og 
digitalt, både internt i museet og eksternt. 

Skadedyrkontroll Sjå IPM 

Spectrum (5.0) Standard for samlingsforvalting, opphavleg britisk, med 8 primær-
prosedyrar britiske museum må oppfylle. Totalt finst 21 prosedyrar.  

Spectrum-tilpassa / 
Spectrum-compliant 

Primus 10 er Spectrum-tilpassa, i meininga at programmet følger 
Spectrum-standarden sine krav til dokumentasjon av prosedyrar. 

Tilgjengeleggjering Det å gjere museumsobjekt tilgjengeleg internt i museet og eksternt til 
publikum, forskarar og andre, både fysisk og digitalt.  

Tilvekst Ei auke av, tilvokster til, samlingane i museet. 

Varmekammer Eit lukka rom der museumsobjekt varmast opp til kjernetemperatur på 
53–55° C i minst 1 time for å drepe skadedyr/insekt; sjå også Frysing 

Vurdering Ein fagleg gjennomgang av museumsobjekt og opplysingane knytt til 
dei, med formål å prioritere for bevaring eller deaksesjonering. 

Åndsverk «Litterære eller kunstneriske verk av enhver art, som er uttrykk for 
original og individuell skapende åndsinnsats» (Åndsverkloven § 2). 

Vedlegg 2 – Magasinforhold – kategoriar og definisjonar 

Kategoriar m.m. slik dei er definerte av Jærmuseet. 

 

Kategori Definisjon 
Kjerneproblem eller 
styrkar 

Kriterium 

Dårleg 

Magasinforholda 
utgjer ein akutt 
trussel mot bevaring 
av samlinga. 

Aktiv nedbryting, 
manglande kontroll, 
ueigna bygg.  

– Store klimatiske svingingar (fukt, 
varme, kulde)  
– Skadedyrangrep eller risiko for det  
– Dårleg reinhald og høg støvbelastning  
– Ingen adgangskontroll eller 
brannsikring  
– Ueigna bygningsmasse (f.eks. fuktig 
kjellar, loft)  
– Manglande systematikk i plassering 
og dokumentasjon 

Ikkje 
tilfredsstillande  

Magasinforholda har 
alvorlege svakheiter 
som på sikt truar 
bevaringa.  

Enkelte tiltak er sette i 
verk, men heilskapen er 
mangelfull.  

– Ustabilt inneklima utan kontroll eller 
miljøovervaking  
– Manglande skadedyrkontroll   
– Delvis rotete og lite systematisert 
plassering  
– Mangelfull adgangskontroll  
– Avgrensa dokumentasjon på kva som 
er kvar  

Tilfredsstillande  

Magasinforholda er 
generelt gode og 
ivaretek samlinga sitt 
bevaringsbehov.  

Dei viktigaste krava er 
oppfylte, men det finst 
forbetringspotensial.  

– Klimastyring med rutinar for 
miljøovervaking  
– Avgrensing av tilgang 

– Tiltak mot skadedyr  
– Systematisk plassering og god intern 
logistikk  
– Regelmessig tilsyn og reinhald  

Svært gode 

Magasinet oppfyller 
høge standardar for 
konserveringsfagleg 
oppbevaring og 
samlingsforvaltning.  

Både bevaringskvalitet 
og tilgang er godt 
ivareteke.  

– Presis klimastyring (temperatur, fukt, 
lys) i tråd med ulike objekttypar  
– God sikkerheit (brann, tjuveri, 
overvaking)  
– Aktiv miljøovervaking og vedlikehald 
av miljø og bygningsstruktur  
– Ergonomisk og sikker innreiing 
(hyllesystem, løfteutstyr)  
– Klare prosedyrar for inn- og utflytting, 
dokumentasjon, og beredskap 

Tilbod om gåver til Jærmuseet blir vurdert av inntakskomiteen ut frå kriteria for utvikling av samlinga. Fotoet viser gåveoverrekking på 
90-årsjubileet til bedrifta Jonas B. Øglænd (fotoet er klipt ned). Foto: Fotosamling Roar Øglænd / Jærmuseet 


